
Жорий қиш фасли охирида ҳаво совиб, бир неча кун 
узлуксиз қор ёғди. Қор забти ҳали сезилиб турибди. Лекин 
шундай шароитда ҳам Тошкент шаҳри февраль ойида AQAir 
рейтингида ҳавоси ифлосланиши даражаси бўйича дунё 
шаҳарлари орасида биринчи ўринни эгаллади ва ҳалигача 
юқори ўнталик рўйхатида турибди. Бу ҳолат доимий тус 
олаётгани янада ачинарли.

Мамлакатимизда совуқ кунлар бошла-
ниши билан электр энергияси, табиий газ, 
бензин таъминотида узилишлар одатий тус 
олган. Айниқса, автомобилларга газ қуйиш 
шохобчаларида кузатилаётган турли нохуш 
ҳолатлар масалага жиддий эътибор қаратиш 
заруратини эслатмоқда. 

Албатта, бу борада мутасаддилар, тегиш
ли вазирлик ва идоралар ўз ваколатлари дои
расида чоралар кўришга ҳаракат қилмоқда. 
Дастлаб бунинг сабаблари ўрганилиб, хуло-
салар тайёрланди. Ҳаво ифлосланиши хусу-
сида танқидлар кўпайгани ортидан Экология, 
атрофмуҳитни муҳофаза қилиш ва иқлим 
ўзгариши вазирлиги ўз хулосаларини берди. 
Унда пойтахтда атмосфера ҳавоси ифлосла-
нишига асосий сабаблар сирасига автотранс-
порт кўпайиши ва фойдаланилаётган ёнилғи 
сифати киритилди.  

Вазирлик маълумотида келтирилишича, 
юртимизда автомобиллар сони 2023 йил-
да 4,6 миллион донага етган. Бугунги кун-
да Тошкент шаҳрида бир кунда ўртача 730 
мингта автотранспорт воситаси ҳаракат-
ланиб, қўшимча равишда ҳудудлардан 160 
мингдан 300 минггача кириб келмоқда. 

Шаҳарларда транспорт ва пиёдалар оқими 
кесишмалари сони камайтирилмаган, магис
траллардаги юклама даражаси пасайтирил-
маган, транспорт оқими таркиби, тезлик ре-
жими тартиби оптималлаштирилмаган, йўл 
ҳаракати тўғри ташкил этилмаган. Натижада 
Тошкент шаҳрида тирбандлик кўп кузатил-
моқда. Тирбандликда турган автомобиль 
эса ҳаракатдагисига нисбатан атмосферага 
кўпроқ ташлама чиқаради. 

Маълумотда, шунингдек, иқтисодиёт тар-
моқлари ва аҳолининг энергия ресурсларига 
талаби ортиши натижасида углеводородлар-
дан, жумладан, кўмир ёқилғисидан фойдала-
ниш ҳажми ортаётгани, кузқиш мавсумида 
аҳолига марказлашган иссиқлик етказиб 
бериш учун мавжуд иссиқлик таъминоти 
корхоналарида қўшимча ёнилғи сифатида 
мазут ишлатилаётгани ҳам (биргина Тош-
кент шаҳридаги мавжуд 6 та иссиқлик мар-
казининг 9 та қозонхонасида декабрь ойида 
3 минг тонна мазутдан фойдаланилган) ҳаво-
нинг кескин ифлосланишига олиб келаётгани 
қайд этилди.  

ИШОНЧ, Д¤СТЛИК ВА 
ФАРОВОНЛИК РАМЗИ

Янги ва юксак марраларни 
забт этишдан олдин доим 
янги йўлларни очиш 
керак бўлади. Йўл — бу 
чора-тадбирлар режаси, 
ҳуқуқий асос демак. 
Юртимизда кейинги 
йиллардаги ислоҳотлар 
ана шундай аниқ режа 
асосида кечмоқда. 
Натижада халқни рози 
қилиш, ишончини 
қозонишдек саодатга 
эришяпмиз. Хоразм 
ва Қорақалпоғистон 
оралиғидаги масофани 
яқинлаштирган янги 
кўприк ҳам кейинги 
йиллардаги ижобий 
ўзгаришларнинг том 
маънодаги ифодасидир. 
Муҳим стратегик иншоот 
нафақат масофани, балки 
қалбларни ҳам бир-бирига 
янада яқинлаштирди. 
Ишонч, дўстлик ва 
фаровонлик рамзига 
айланди.  

Давлатимиз раҳбари дастлаб ушбу кўп
рик лойиҳаси билан 2020 йилнинг декабри-
да Хоразмга ташрифи чоғида танишган, 
кўп ўтмай, ҳозирги муҳташам кўприкнинг 
қурилиши бошлаб юборилган эди. Кеча-
гидек эсимда, 2021 йил Президентимиз 

Қорақалпоғистондан Хоразм вилоятига 
сайловчилар билан учрашувга кетаётиб 
Амударёда қурилаётган кўприкни кўздан 
кечирганди. Ўшанда ҳам давлатимиз раҳ-
бари кўприк қуриш билан боғлиқ ишларни 
жадаллаштириш борасида топшириқлар 

Она замин ва табиатга меҳрмуҳаббат, 
саховат ва мурувват, бунёдкорлик ва оли-
жаноблик каби халқимизга хос эзгу фа-
зилатлар энг қадимий байрамимиз бўл-
ган Наврўз тимсолида асрлар давомида 
улуғланиб, сайқал топиб келмоқда.

Айниқса, бугун, жамиятимизда инсон 
қадри юксалиб, бебаҳо бойлигимиз —  
еримиз, сувимиз ва табиатимизга, шу 
борадаги неча минг йиллик анъаналари-
мизга эътибор кучайиб бораётган Янги 
Ўзбекистон шароитида бу байрамнинг 
ҳаётимиздаги ўрни ва аҳамияти янада 
ортиб бормоқда.

Дунёда мураккаб вазият ҳукм сура-
ётган ҳозирги таҳликали даврда Нав-
рўзнинг буюк инсонпарварлик моҳияти, 
ўлмас ғоялари, одамзотни тинчлик ва 
дўстликни қадрлаб, ўзаро аҳиллик ва 
ҳамжиҳатликда яшашга, ҳаётни янада 
гўзал ва обод қилишга ундайдиган бун
ёдкорлик руҳи ва фалсафаси ер юзидаги 
турли халқларнинг олижаноб интилиш
ларига ҳам ғоят уйғун ва ҳамоҳангдир.

Ана шундай ноёб фазилатлари билан 
бугун ҳам эзгулик ва тараққиётга хизмат 
қилаётган, Бирлашган Миллатлар Таш-
килоти томонидан халқаро байрам сифа-
тида эътироф этилган Наврўзи оламнинг 
беқиёс аҳамиятини ҳисобга олиб ҳамда 
ушбу айёмни юртимизда амалга оши-
рилаётган улкан ўзгариш ва янгиланиш
ларга мос ҳолда, ҳар томонлама юксак 
савия да ўтказиш мақсадида:

1. 2024 йилги Наврўз умумхалқ бай-
рами мамлакатимизда “Олам нурга тўл-
син сен билан, Наврўз!” деган бош ғоя 
асосида умумхалқ сайиллари шаклида 
кўтаринки руҳ ва юқори даражада кенг 
нишонлансин.

2. 2024 йилги Наврўз умумхалқ бай-
рамига тайёргарлик кўриш ва уни ўтка-
зиш бўйича ташкилий қўмита (кейинги 
ўринларда — Ташкилий қўмита) тузил-
син ҳамда унинг таркиби иловага муво-
фиқ тасдиқлансин.

Ташкилий қўмита (А.Арипов) бир 
ҳафта муддатда Тошкент шаҳри, Қо-
рақалпоғистон Республикаси ва ви-
лоятлар марказлари, барча шаҳар ва 
туманлар, қишлоқ ва овулларда Нав-
рўз умумхалқ байрамини муносиб ни-
шонлаш бўйича ташкилий-амалий, 
маданий-маънавий ҳамда тарғибот 

тадбирлари дастурини тасдиқласин, 
шунингдек, унинг амалга оширилишини 
таъминласин.

3. Жойларда Наврўз умумхалқ бай-
рамининг барча тадбирларини миллий 
қадрият ва анъаналаримиз ҳамда замо-
навий тажрибалар асосида юқори савия
да, оммавий сайиллар шаклида ташкил 
этиш, уларда халқимизнинг фаол ишти-
рокини таъминлаш мақсадида қуйидаги 
масалаларга алоҳида эътибор қаратил-
син:

байрам тадбирларини баҳор айёмида 
борлиқнинг уйғониши, инсон ва табиат 
ўртасидаги уйғунлик, она заминга меҳр 
ва эътиборни акс эттирадиган, юртдош
ларимизни бугунги тинч ва осуда ҳаёти-
мизни қадрлаб, шукроналик туйғуси би-
лан яшашга ундайдиган маъномазмун 
билан таъсирчан усулларда ўтказиш;

мамлакатимизда амалга ошири-
лаётган туб демократик ислоҳотлар, 
халқимизнинг кундалик ҳаёти, онги ва 
дунёқарашида юз бераётган ижобий ўз-
гаришлар Наврўзнинг азалий қадрият ва 
анъаналарига ҳамоҳанг эканини намоён 
этиш;

Тошкент шаҳридаги “Янги Ўзбекис
тон” мажмуасида алоҳида дастур асоси-
да халқ сайилларини ташкил этиш;

бу йилги Наврўз байрами муқаддас 
Рамазон ойида нишонланишини ино-
батга олиб, кекса авлод вакилларини, 
хусусан, Иккинчи жаҳон уруши қатнаш-
чилари ва меҳнат фронти фахрийларини 
ҳар томонлама эъзозлаш, “Меҳрибон-
лик”, “Саховат” ва “Мурувват” уйлари-
да яшаётган шахслар, ижтимоий ҳимоя 
дафтарларига киритилган ҳамда кўмак-
ка муҳтож инсонларнинг ҳолидан хабар 
олиш, улар учун дастурхонлар ташкил 
этиш ҳамда турли хайрия тадбирларини 
амалга ошириш;

“Яшил макон” умуммиллий лойиҳа-
сида белгиланган тадбирларни амалга 
ошириш, Наврўз байрами арафасида 
республикамизнинг барча ҳудудларида, 
кўча, маҳалла, туман ва шаҳарларда обо-
донлаштириш ва кўкаламзорлаштириш 
ишларига қаратилган умумхалқ ҳашар-
ларини ўтказиш;

жамиятимизда ҳукм сураётган мил-
латлараро дўстлик ва тотувлик муҳити-
ни мустаҳкамлашга қаратилган лойиҳа 

ва акциялар уюштириш, юртимизда 
истиқомат қилаётган турли миллат ва 
элат вакилларининг Наврўз байрами-
нинг руҳи ва фалсафасига уйғун бўлган 
урфодат, анъана ва қадриятларини кенг 
намойиш этиш;

байрам тадбирлари давомида ҳунар-
мандчилик кўргазмалари, миллий спорт 
турлари бўйича мусобақаларни ўтка-
зиш, китоб кўргазмалари, арзонлашти-
рилган қишлоқ хўжалиги ва озиқовқат 
маҳсулотлари ярмаркалари, кўчма сав-
до дўконларини ташкил этиш, кўклам 
таомларини тайёрлаш ҳамда уларнинг 
кўргазмасавдолари ва танловларини 
уюштириш;

барча шаҳар ва қишлоқларда ўткази-
ладиган байрам тантаналарида, оммавий 
ахборот воситаларида Наврўз байрами-
нинг тарихи, ҳар бир ҳудуддаги уни ни-
шонлаш билан боғлиқ урфодат ва анъа-
наларни кенг ёритиш.

4. Маданият вазирлиги (О.Назарбе-
ков):

Республика Маънавият ва маъри-
фат маркази (О.Ҳасанов), Ёзувчилар 
уюшмаси (С.Саидов) билан биргаликда 
бир ҳафта муддатда Тошкент шаҳрида 
 Наврўз байрамига бағишлаб ўтказилади-
ган театрлаштирилган концерт томоша-
сининг дастури ва сценарийсини ишлаб 
чиқсин;

мазкур концерт томошасини тажри-
бали сценарист ва режиссёрлар, компо-
зитор ва бастакорлар, балетмейстерлар, 
саҳна рассомлари, истеъдодли ёш ижро-
чилар, фольклор санъати вакиллари би-
лан биргаликда, юқори бадиий савияда 
тайёрлаш чораларини кўрсин.

5. Қорақалпоғистон Республикаси Ва-
зирлар Кенгаши, вилоятлар ва Тошкент 
шаҳар ҳокимликлари:

а) бир ҳафта муддатда қуйидагилар-
ни назарда тутувчи Наврўз умумхалқ 
сайилларини ўтказиш бўйича ҳудудий 
чора-тадбирлар дастурларини ишлаб 
чиқсин ва тасдиқласин:

умумхалқ сайиллари уюштирилади-

2024 ЙИЛГИ НАВРªЗ УМУМХАЛ¯ БАЙРАМИГА 
ТАЙЁРГАРЛИК КªРИШ ВА УНИ ªТКАЗИШ Тª¡РИСИДА

Ўзбекистон Республикаси 
            Президенти                                               Ш. МИРЗИЁЕВ

Тошкент шаҳри,
2024 йил 4 март

ЗУЛФИЯ НОМИДАГИ 
ДАВЛАТ МУКОФОТИ БИЛАН 
ТА¯ДИРЛАШ Тª¡РИСИДА

Мамлакатимизда хотинқизларни эъзоз
лаш, уларнинг эзгу орзуинтилишларини 
қўллабқувватлаш ҳамда ўзининг иқтидо-
ри, муҳим ғоя ва ташаббуслари, ибратли 
амалий ишлари ва эришган ютуқлари би-
лан ёшларга ўрнак бўлиб келаётган, ижти-
моийиқтисодий ҳаётимиздаги ўзгаришлар 
жараёнида фаол иштирок этиб, Ватанимиз 
равнақи йўлида бор кучғайрати, замо-
навий билим ва малакаси, маънавийин-
теллектуал салоҳиятини намоён этаётган 
қизларимизни муносиб рағбатлантириш 
мақсадида:

1. Оила ва хотинқизлар қўмитаси ҳузу-
ридаги Зулфия номидаги Давлат мукофоти 
комиссиясининг Қорақалпоғистон Республи-
каси, вилоятлар ва Тошкент шаҳрининг иқти-
дорли қизларини аъло хулқи, ноёб истеъдо-
ди, зукколиги, ташаббускорлиги, ўқишдаги 
муваффақиятлари ҳамда таълим, фан, ада-
биёт, санъат, маданият, спорт соҳаларида ва 
жамоатчилик фаолиятида эришган алоҳида 
ютуқлари учун Зулфия номидаги Давлат 
мукофоти билан тақдирлаш тўғрисидаги 
таклифлари иловадаги рўйхатга мувофиқ 
маъқуллансин.

2. Зулфия номидаги Давлат мукофоти билан 
тақдирланганларга 8 март — Халқаро хотин 
қизлар куни муносабати билан ўтказиладиган 
байрам тантаналарида совриндорлик диплом  
лари ва кўкрак нишонлари топширилсин.

3. Ўзбекистон Республикаси Иқтисодиёт 
ва молия вазирлиги Зулфия номидаги Давлат 
мукофоти совриндорларининг ҳар бирига 
базавий ҳисоблаш миқдорининг 50 баравари 
миқдорида пул мукофоти берилишини таъ-
минласин.

4. Ўзбекистон Республикаси Президенти 
Администрацияси ҳузуридаги Ахборот ва 
оммавий коммуникациялар агентлиги, Ўзбе-
кистон Миллий ахборот агентлиги, Ўзбекис
тон Миллий телерадиокомпанияси ва бош
қа оммавий ахборот воситаларига Зулфия 
 номидаги Давлат мукофоти соҳибаларининг 
ибратли фаолияти, уларнинг ноёб истеъдоди 
ва эришган ютуқларини кенг ёритиб бориш 
тавсия этилсин.

5. Мазкур қарорнинг бажарилишини на-
зорат қилиш Ўзбекистон Республикасининг 
Бош вазири А.Арипов ва Ўзбекистон Респуб
ликаси Президенти маслаҳатчиси Ғ.Мирзаев 
зиммасига юклансин.

Ўзбекистон Республикаси
          Президенти                                        Ш. МИРЗИЁЕВ

Тошкент шаҳри,
2024 йил 4 март

ган асосий майдонлар, кўча ва хиёбон-
ларни миллий услубда байрамона беза-
тиш;

умумхалқ сайилларига маҳаллий 
фольклор гуруҳлари, бадиий ҳаваскор-
лик жамоалари, цирк санъати вакиллари, 
оилавий ансамбллар, бахшилар, шоир-
лар, шунингдек, профессионал ижрочи-
лар ва истеъдодли эстрада артистларини 
белгиланган тартибда кенг жалб этиш;

байрам тадбирлари доирасида ҳар 
бир ҳудудга хос бўлган халқ ўйинлари, 
томошалар, кўргазмалар ўтказиш, баҳо-
рий таомлар сотиладиган очиқ ошхона-
лар ташкил этиш;

б) байрам дастурларини ва оммавий 
томошаларни тайёрлашда, кўчалар, май-
дон ва хиёбонларни безатишда малакали 
мутахассислардан иборат ижодий гу-
руҳларни кенг жалб этсин;

в) барча тадбирлар жамоат хавфсиз-
лиги талабларига қатъий риоя қилган 
ҳолда ўтказилишини таъминласин.

6. Белгилаб қўйилсинки, ўтказилади-
ган байрам тадбирлари:

Тошкент шаҳрида — республика бюд-
жети ва Тошкент шаҳар маҳаллий бюд-
жети маблағлари ҳисобидан тенг улуш-
ларда;

Қорақалпоғистон Республикаси ва 
вилоятларда — тегишли маҳаллий бюд-
жетлар ҳамда жойлардаги ҳомийлик хай-
риялари ҳисобидан қопланади.

7. Ўзбекистон Миллий ахборот агент-
лиги, Ўзбекистон Миллий телерадио-
компанияси, “Дунё” ахборот агентлиги 
ва бошқа оммавий ахборот воситаларига 
Наврўз умумхалқ байрамига тайёргар-
лик кўриш ва уни ўтказиш бўйича амал-
га оширилаётган ишларни атрофлича 
ёритиб бориш тавсия этилсин.

8. Мазкур қарорнинг ижросини на-
зорат қилиш Ўзбекистон Республикаси 
Бош вазири А.Н.Арипов ва Ўзбекистон 
Республикаси Президенти Администра-
цияси Ижтимоий ривожланиш департа-
менти раҳбари О.Қ.Абдураҳмонов зим-
масига юклансин.

Зулфия номидаги Давлат мукофоти билан тақдирланганлар рўйхати 2-бетда.

берган эди. Натижада қисқа фурсатда 
 Амударё устида 413 метр узунликдаги, 174 
миллион долларлик лойиҳа доирасида кўп
рик ҳамда 85 километр темир йўл барпо 
этилди.

Тараққиёт йўли

келажак 
транспорти

ЭЛЕКТРОМОБИЛЛАР 



2024 йил 5 март, 46сон

Орамизда шундай инсонлар борки, тақдир уларга катта синов берган бўлса-да, 
имконсизлигини била туриб, имкон қидиради. Умид ғунчаларининг гуллашини кутади. 
Орзулари ушалишига ишончи бор. Мақсадни аниқ қўйиб, ҳаракат қилади. Имконияти 

чеклангани интилиши ва иқтидорини намоён этишига асло тўсқинлик қилолмайди. 2 СИЁСАТ

Худайбергенова Гулшинар Жанга-
баевна — Қорақалпоғистон Республика-
си Нукус шаҳридаги 1болалар мусиқа ва 
санъат мактабининг бахшичилик синфи 
ўқитувчиси

Коканова Нурсулиу Женисбай қизи —  
Қорақалпоқ давлат университетининг чет 
тиллари факультети филология йўналиши 
4босқич талабаси

Сулейманова Ўғилхон Абдуразок 
қизи — Ўзбек миллий мақом санъати мар-
казининг Андижон вилояти бўлими ар-
тистмақомчиси

Жонибекова Хусниёбону Эргашвой 
қизи — Андижон вилояти Хўжаобод тума-
ни “Гара гури” маҳалла фуқаролар йиғини-
даги ёшлар етакчиси

Пулатова Моҳичехра Темировна —  
Бухоро давлат университетининг қиёсий 
адабиётшунослик, чоғиштирма тилшу-
нослик ва таржимашунослик ихтисослиги 
бўйича таянч докторанти

Тўхтамишова Гулнора Мэлс қизи —  
Бухоро вилояти Ромитан туманидаги 
2касбҳунар мактабининг информатика 
фани ўқитувчиси

Чилмурзаева Мафтуна Абдуман-
нон қизи — Ўзбекистон Миллий уни-
верситетининг қиёсий адабиётшунослик, 
чоғиштирма тилшунослик ва таржима-
шунослик ихтисослиги бўйича мустақил 
тадқиқотчиси (Жиззах вилояти)

Хожибоқиева Нигинахон Ўткир 
қизи — Ўзбекистон Миллий университе-
тининг Жиззах филиали психология фа-
культети иқтисодиёт йўналиши 3босқич 
талабаси

Ҳакимова Шаҳзода Баҳриддин  
қизи — Тошкент тиббиёт академиясининг 
даволаш факультети 1босқич талабаси 
(Қашқадарё вилояти)

Ўзбекистон Республикаси Президентининг
2024 йил 4 мартдаги ПҚ-111-сон қарорига илова

Зулфия номидаги Давлат мукофоти 
 билан та¿дирланганлар

Р ª Й Х А Т И
Мирзаёрова Севара Убайдуллаевна —  

Қарши муҳандисликиқтисодиёт институ-
тининг саноат иссиқлик энергетикаси их-
тисослиги бўйича таянч докторанти

Эшпўлатова Моҳира Ўткиржон  
қизи — Тошкент шаҳри Шайхонтоҳур ту-
манидаги 34умумий ўрта таълим мактаби-
нинг ўзбек тили ва адабиёти фани ўқитув-
чиси (Навоий вилояти)

Омонбоева Меруерт Эркин қизи — 
Навоий вилояти Нурота туманидаги “Қо-
симқажиМеруерт” масъулияти чекланган 
жамияти директори

Хакимова Дилшода Ойбек қизи — 
Ўзбекистон давлат жаҳон тиллари универ-
ситетининг инглиз филологияси факульте-
ти 4босқич талабаси (Наманган вилояти)

Аҳмаджонова Муҳайёжон Акрамжон 
қизи — Тошкент тиббиёт академиясининг 
даволаш факультети 6босқич талабаси 
(Наманган вилояти)

Савадян Вилана Арсеновна — 
 Самарқанд вилояти Самарқанд шаҳрида-
ги 51ихтисослаштирилган умумий ўрта 
таълим мактабининг 10синф ўқувчиси, 
 бадиий гимнастика бўйича Ўзбекистон 
миллий терма жамоаси аъзоси

Юнусова Наргиза Туйчимурод қизи 
— Самарқанд вилояти Тайлоқ тумани 
“Қўшчинор” газетаси мухбири

Акрамова Сарвиноз Абдувоҳид  
қизи — Тошкент давлат шарқшунослик 
университетининг шарқ филологияси ва 
таржимашунослик факультети 3босқич 
талабаси (Сирдарё вилояти)

Ирисқулова Камола  Нормат қизи —  
Тошкент давлат транспорт универси-
тетининг автомобиль йўлларини лойи
ҳалаш ва қуриш мутахассислиги бў
йича 1босқич магистранти (Сирдарё  
вилояти)

Эргашова Садоқат Эшмамат қизи —  
Тошкент давлат ўзбек тили ва адабиёти 
университетининг ўзбек адабиёти ихтисос
лиги бўйича таянч докторанти (Сурхон-
дарё вилояти)

Суюнова Шамсиқамар Искандаров-
на — Рўзи Чориев номидаги Сурхондарё 
вилояти ихтисослаштирилган санъат мак-
табинтернатининг 11синф ўқувчиси

Турсунбоева Фотима Ботир қизи — 
Алишер Навоий номидаги Ўзбекистон дав-
лат академик катта театри опера ижрочиси 
(Тошкент вилояти)

Хақназарова Умида Урал қизи — 
Тошкент давлат аграр университети-
нинг ипакчилик мутахассислиги бўйича 
2босқич магистранти

Абдусатторова Зиёдахон Дилшоджон 
қизи — Фарғона вилояти яккакураш спорт 
турларига ихтисослаштирилган спорт мак-
табининг камондан отиш бўйича спортчиси

Йўлдашева Мухайёхон Алишер  
қизи — Фарғона политехника институти-
нинг қурилиш факультети 4босқич тала-
баси

Шомуротова Зулфия Акмалжон қизи 
— Хоразм вилояти Хива шаҳридаги Прези-
дент мактабининг 11синф ўқувчиси

Сапаева Рисолат Рустам қизи —  
Ўзбекистон давлат хореография акаде-
миясининг Урганч филиали хореография 
 факультети 2босқич талабаси

Тошева Маржана Рустам қизи — 
Юнус Ражабий номидаги Ўзбек миллий 
мусиқа санъати институтининг вокал ва 
чолғу ижрочилиги педагогларини тайёр-
лаш кафедраси ўқитувчиси

Трашкова Елизавета Дмитриевна — 
Ўзбекистон давлат хореография академия
сининг хореография санъати факультети 
1босқич талабаси

— Лойиҳа ғояси 2018 йил, университетда 
ўқиб юрган кезларим пайдо бўлганди. Астасе-
кин тажрибалар билан жуда кўп синовдан ўт-
каздим. Бу бўйича хорижий тажрибаларни, 
ихтироларни ўргандим, маълумот ва янгилик
лар изладим. Мазкур ғоя янгилигини билгач, 
уни амалга оширишга қарор қилдим, — дейди 
Шавкатжон Худобердиев. — Ёшлар академия-
си томонидан ташкил этилган “Бўлажак олим” 
танловида қатнашиб, трансформаторни ёнғин 
ва портлашдан ҳимояловчи тизимни такомил-
лаштириш учун 75 миллион сўм пул мукофо-
тини қўлга киритдим. Бу рағбат лойиҳага янада 
жиддий киришишга ундади. 

Ушбу ғоя “Techno ways” технологик ри-
вожланиш марафони республика босқичида 
ҳам ғолибликни қўлга киритди ва лойиҳа 
эгасига 15 миллион сўм келтирди. 

Олий таълим, фан ва инновациялар 
 вазирлиги ҳузуридаги Ёшлар академияси 
аъзолигига қабул қилиниши Шавкатжонга 
фаолиятини янада такомиллаштиришга турт-
ки берди. Фарғона вилоятида ташаббускор 
ёшларни қўллабқувватлаш мақсадида 2023 
йил ўтказилган “Бизнесга биринчи қадам” 
стартап ғоялар танловида ғолиб бўлиб, 60 
миллион сўм билан тақдирланди. Тошкент 
шаҳри Учтепа туманида ўтказилган “Ёшлар-
нинг инновацион ғоялари” кўриктанловида 
ҳам 1ўринга лойиқ кўрилди.

Шавкатжон 2021 йили лойиҳани маҳал-
лий шароитда жорий қилишга рухсат олди. 
Совитиш тизими илк бор буюртма асосида 
Фарғона вилоятининг Ёзёвон туманидаги 
пахтани қайта ишлаш корхонасига ўрна-
тилди. Сўнг Олтиариқ туманидан буюртма 
тушди. Шу тариқа лойиҳа ёш инноваторга 
фойда келтира бошлади.

У лойиҳани янада мукаммаллаштириш 
учун ҳаракатни тўхтатмади. Ўтган йили 

ЁШ ИННОВАТОРНИНГ ЛОЙИ²АСИ
“Techno wAys” ТеХНоЛогИк рИвоЖЛаНИш 
МарафоНИда ғоЛИБЛИкНИ ҚўЛга кИрИТдИ 

Электр энергияси таъминотида трансформаторнинг узлуксиз 
ва хавфсиз ишлаши муҳим. Бироқ трансформаторда юзага 
келадиган доимий кучланиш туфайли ёниш ёки портлаб кетиш 
хавфи мавжуд. Ёш инноватор шавкатжон Худобердиевнинг 
трансформаторни автоматлаштирилган совитиш тизими бу каби 
кўнгилсиз ҳолатларнинг олдини олади. 

Хитой — Ўзбекистон қўшма корхонасидан 
тушган таклиф инноваторга корхонада иш 
бошлаш ва лойиҳани мукаммал ҳимоя воси-
тасига айлантириш учун тажрибалар қилиш 
имкониятини берди. Шу тарзда лойиҳа та-
комилига етди. 

Унга хорижий давлатларда катта қизиқиш 
билдирилаётир. Ҳатто лойиҳани сотиш 
таклифлари туша бошлабди. Шавкатжон бу 
таклифларни рад этмоқчи. “Дастлаб маҳсу-
лотни фақат Ўзбекистонда ишлаб чиқариш-
ни ва хорижга экспорт қилишни ўйлагандим. 
 Такрортакрор таклифлар тушавергач, конс
трукция чизмаларини беркитиб, тақдимот 
қила бошладик. Бу лойиҳа ҳалигача ўз янги-
лигини йўқотгани йўқ”, дейди ёш олим.

Трансформатор учун автоматлаштирил-
ган совитиш тизимининг вазифалари қуйи-
дагилар:

— трансформаторларда портлаш, ёнғин 
ҳамда тармоқдаги юкламалар кабиларни 
масофадан аниқлаб бошқариш, трансфор-
матор ҳароратини назорат қилиш ва сови-
тиш;

— диэлектрик совитиш мойи қизиб ке-
тишини узлуксиз назорат қилиш ва олдини 
олиш орқали трансформатор юқори қувват-
да узоқ вақт ишлашини таъминлаш;

— тармоқлардаги юкламаларни, тўртта 
фидер ва учта фазанинг тўлиқ кучланишини 
масофадан бошқариш, назорат қилиш, ўчи-
риб ёқиш;

— трансформатордаги барча ўзга-
ришларни хотира блокига ёзиб олиш ва 
сақлаш.

Қурилма асосий уч қисм — автоматлаш-
ган совитиш тизими, масофадан бошқарув-
чи ва назорат қилувчи ҳамда барча ҳолатлар 
бўйича хотира блокидан ташкил топган.

Шавкатжон Худобердиев 2022 йил 30 
июнда Ёшлар куни муносабати билан таш-
кил этилган учрашувда инновацион лойиҳа-
сини давлатимиз раҳбарига тақдим қилганди. 

2023 йили унга трансформаторларни ав-
томатлаштирилган бошқариш ва совитиш 
тизими билан ҳимоялаш қурилмаси учун 
патент берилди.

Ёш олимнинг муваффақиятлари бу билан 
тугамайди. У 2023 йили Туркиянинг Истан-
бул шаҳрида ўтказилган “Тeхнофeст”да Ўзбе-
кистон делегацияси сафида қатнашди, МДҲ 
миқёсида ташкил этилган “Ёш олим” танло-
вида “Энг яхши илмийинновацион ечим” 
йўналиши бўйича 1ўрин соҳиби бўлди. Қо-
зоғистонда ўтказилган “Йилнинг энг ёш оли-
ми” танловида ҳам 1ўринни эгаллади. 

20222024 йилларда 40 дан ортиқ илмий 
мақоласи, 20 дан зиёд тезиси республика ва 
хорижий журналларда чоп этилган ёш олим 
халқаро ва республика миқёсидаги конферен-
цияларда мунтазам қатнашиб келади.

Бугун Шавкатжон Худобердиев Фарғо-
на вилоятининг Ёзёвон туманидаги “НУР 
ШАВКАТ” трансформатор ишлаб чиқариш 
хусусий корхонаси раҳбаридир. Бу билан 
15 дан ортиқ иш ўрни яратган. Ўз режала-
ри билан ўртоқлашган олим бундай дейди: 
“Келажакда янгича тизимда ишловчи транс-
форматор заводини қуриш ва маҳсулотлар-
ни бутун дунё бўйлаб экспорт қилиш, булар 
туфайли истеъмолчиларга узлуксиз электр 
энергияси етиб боришида воситачи бўлиш 
истагим ва мақсадларим бор”.

Самариддин ЙЎЛДОШОВ,
ЎзЖОКУ талабаси

Одам боласи борки, кўникувчан. Тақди-
рига кўнди, аммо ҳаракатдан, изланишдан, 
ўз билими ва салоҳиятини оширишдан тўх-
тамади. 

Яқинда иккиуч чоғли одам маҳалла 
оралаб, Хосият Бўнаеванинг хонадонини 
излаётганини айтди. Манзилни кўрсатиш-
гач, эшикни тақиллатишди. 

Ҳасан дарвоза эшиги тақиллаётганини 
эшитди.  “Қўниқўшни, қариндошуруғлар 
йўқлаб келишгандир”. Қани энди бориб ўзи 
эшикни очолса. Уйда ҳозир ҳеч ким йўқ, ўзи 
тўшакка михланган. “Кираверинг!”, деди 
овозини баландлатишга уриниб. 

Ҳовлига бир неча киши кириб келиб, ўз-
ларини  Ангор туманидаги “Инсон” ижти-
моий хизматлар маркази ходимлари деб 
таништирди. Туманда ҳар бир хонадон хат-
ловдан ўтказилганини, бунинг натижаси 
ўлароқ, Ҳасан сингари имконияти чеклан-
ган фуқароларга яқиндан кўмак берилаёт-
ганини билдирди ҳамда ҳовлига электрон 
аравача олиб киришди. Ҳасанни унга 
ўтқазишди, қандай ҳаракатланишни ўрга-
тишди. Тегишли ҳужжатга имзо қўйдириб, 
сўнг йўлларига равона бўлишди. 

Табиийки, Ҳасан Қодиров жуда мамнун 
бўлди. Туман марказидан қайтаётган она-
сига бу воқеани айтиб, хурсанд қилишга 
шошилди. Ҳаяжон билан кута бошлади. 

Ниҳоят эшик кетмакет тортилди, сўнг 
тақиллай  бошлади.  

— Ҳасанжон! Эшикни ким ёпиб қўйди, 
очиқ қолдиргандимку? — Хосият опанинг 
кўнгли ғашлана  бошлади, хавотири ортди. 
— Ким бор?

— Ҳозир, онажон, ҳозир, ўзим очаман! —  
Ҳасан аравасини ғизиллатганча эшик то-
мон юрди.

ОРЗУНИНГ ЧЕГАРАСИ
эзгулик ва ме³р-о¿ибатдан ¿ад ростлаб 

Хаста дарддан фориғ 
бўлишни, тўшакка 
михланган бемор 
юришни, юрган одам 
эса, табиийки, меҳнат 
қилишни, орзуларини 
рўёбга чиқаришни 
хоҳлайди. ангор 
туманидаги Қорабоғ 
маҳалласида яшовчи 
Ҳасан Қодиров эсини 
танибдики, кўп нарсани 
эмас, шунчаки юришни 
орзу қилади. Мактабга 
боришни, дўстлар 
билан суҳбатлашишни, 
кутубхонада китоблар 
мутолаа қилишни 
истарди. 

Инсон қадри учун

— Қанақа келасан, йиқилиб тушасан! — 
она зорланди. 

Эшик ичкаридан очилиб, рўпарада — 
электрон аравачада ўғил ўтирарди. Она-
нинг кўзи қувончдан ёнди. Ўғил онасининг 
бу қадар хурсандлигини камданкам кўр-
ганди... 

— Тўғриси, ўғлимни шу вақтгача 
кўчага олиб чиқолмасдик. Қўниқўш-
ни, тенгдош дўстларининг олдига ҳам 
боролмаган. Мактабга боргиси, кўча-
га чиқиб тенгдошлари билан кўришги-
си, суҳбатлашгиси келарди... Она бў-
либ кўп сиқилардим. Бундай аравачани  

6 йил кутдик. Мақсади бор эди. Мактабда 
ўқишни, яхши касбҳунар эгаллашни орзу 
қиларди. Мана энди бемалол кўчага чиқиб, 
тенгқурлари билан суҳбатлашиб келади. 
Мактабга ҳам бемалол боряпти, ҳатто қў-
шимча дарсларга, тўгаракларга қатнаяпти. 

Ангор туманидаги 26мактабнинг 
11синфида таҳсил олаётган Ҳасан синфи-
даги энг тиришқоқ ўқувчилардан. 

— У кўп китоб ўқийди. Авваллари — 
якка тартибда таҳсил олаётган пайтларида 

ҳам интилувчан эди, — дейди синф раҳба-
ри Дилбар Файзиева. — Бўш вақтларида 
туман марказидаги “Ишга марҳамат” мо-
номарказига боради. “Инсон” ижтимоий 
хизматлар маркази ходимлари ҳам унинг 
ҳунар ўрганишига имкон яратиб бермоқда. 
Электротехникаларни таъмирлашни ўрган
япти. Шу касбни эгаллаб, яхши мутахассис 
бўлишни орзу қилади. 

Орамизда шундай инсонлар борки, тақ-
дир уларга катта синов берган бўлсада, 
имконсизлигини била туриб, имкон қиди-
ради. Умид ғунчаларининг гуллашини ку-
тади. Орзулари ушалишига ишончи бор. 

Мақсадни аниқ қўйиб, ҳаракат 
қилади. Имконияти чекланга-
ни интилиши ва иқтидорини 

намоён этишига асло тўсқин-
лик қилолмайди. 

“Инсон қандай қийинчи-
ликларга дуч келмасин, фақат олға ин-
тилсагина мақсадларига эриша олади”. Бу 
— Қумқўрғон тумани Боғоро маҳалласида 
яшовчи Зафар Хўжамқуловнинг ҳаётдаги 
шиори. 

Унинг ҳам имконияти чекланган, мус
тақил ҳаракатлана олмайди. Уч фарзанд-
нинг отаси. Вақтида бу каби имкониятлар 
бўлмаган эди. Кейинги йилларда давлат то-
монидан берилган эътибор уни руҳлантир-
ди, олға интилишга ундади. У айни пайтда 

Қумқўрғон туманидаги агросаноат техни-
кумининг 1босқич талабаси. 

Техникум уч чақирим узоқликда жой-
лашган. Уч оёқли велосипедда техникумга-
ча бориб келиш учун уч соат лар вақт ке-
тарди. Бу, айниқса, қишнинг қаҳратони ва 
саратонда янада қийинчилик туғдирарди. 

Қумқўрғон тумани “Инсон” ижтимоий 
хизматлар маркази томонидан Зафар Хў-
жамқуловга ҳам электрон аравача берилди. 

— Тумандаги “Инсон” ижтимоий хиз-
матлар маркази ходимлари менга ўз мута-
хассислигим бўйича иш топиб беришни 
ҳам айтди. Қувондим, очиғи, давлат бер-
ган нафақага қараб ўтиришим керак эмас. 

Оиламнинг яхши яшаши учун ҳаракатда 
бўлишим кераклигини англадим. Келажак-
да фарзандларимнинг фахр билан ветери-
нария бўйича тумандаги зўр мутахассис 
боласиман, дейишларини орзу қиламан ва 
бунинг учун қўлимдан келганча ҳаракат 
қиляпман, — дейди у. 

Ижтимоий ҳимоя миллий агентлиги 
 Сурхондарё вилояти бошқармаси томони-
дан  Ҳасан  Қодиров ва Зафар Хўжамқулов 
сингари яна 63 нафар имконияти чеклан-
ган фуқарога электрон аравачалар топши-
рилди.

Президентимизнинг 2023 йил 1 июн-
даги “Аҳолига сифатли ижтимоий хизмат 
ва ёрдам кўрсатиш ҳамда унинг самарали 
назорат тизимини йўлга қўйиш бўйича 
комплекс чоратадбирлар тўғрисида”ги 
фармонига асосан, жойларда аҳолини ман-
зилли ҳимоя қилишнинг асосий йўналиш
лари белгилаб олинган. Шунга асосан, эн-
диликда оғир ҳаётий аҳволга тушиб қолган 
аҳолига индивидуал ёндашувга мувофиқ 
ижтимоий хизмат ва ёрдам кўрсатиш йўл-
га қўйилаётир. Марказлар ҳар бир хонадон 
аҳволини яқиндан ўрганиб, оила лардаги 
ҳақиқий ҳолатни ҳамда уларнинг ижти-
моий хизматлар ва ёрдамга эҳтиёжини 
аниқлаш, оилаларнинг ижтимоий паспор-
тини шакллантириш ишларини амалга 
оширмоқда. 

Тажриба тариқасида “Инсон” ижти
моий хизматлар марказлари Сурхондарё 
вилоятида дастлаб Узун туманида 2023 йил 

октябрь ойида, кейинчалик Термиз шаҳри 
ва Ангор туманида иш бошлади. 

Узун туманидаги 59 та МФЙда 20 на-
фар, Термиз шаҳридаги 37 та МФЙда 18 
нафар ижтимоий ходим фаолияти йўлга 
қўйилган. Ангор туманида эса 36 маҳалла-
га марказ томонидан 15 ходим хизмат кўр-
сатиб келмоқда.  

 — “Инсон” ижтимоий хизматлар мар-
кази ҳамда маҳаллалардаги ижтимоий 
ходимлар томонидан бугунги кунда 49 
турдаги ижтимоий хизмат ва ёрдам кўрса-
тилади. Энди ҳудудимиздаги ўзгалар пар-
варишига муҳтож, ёлғиз яшовчи кексалар 
ва ногиронлиги бўлган шахсларга алоҳида 
эътибор қаратилади. Бунинг учун 1 нафар 
ижтимоий ассистент бириктирилган, — 
дей ди Ангор туманидаги “Инсон” ижти-
моий хизматлар маркази раҳбари Илҳом 
Мустарамов.

Жорий йилнинг 20 февраль куни дав-
латимиз раҳбари раислигида ижтимоий 
ҳимоя соҳасидаги хизматлар қамровини 
янада кенгайтириш бўйича устувор вази-
фалар юзасидан видеоселектор ўтказил-
ди. Унда  Президентимиз одамларга умид 
бериш, ҳаётини яхшилаш, банд бўлиши-
га кўмаклашиш энг охирги ўринга тушиб 
қолгани, эндиликда маҳаллалардаги “ет-
тилик” учун ижтимоий хизматлар бўйича 
ягона саволномалар жорий қилиниши, 
маҳалладаги барча ижтимоий хизматлар-
ни босқичмабосқич ижти моий хизмат 
кўрсатиш шартномаси орқали тақдим 
этиш йўлга қўйилишини билдирди. Ви-
деоселектор йиғилишида, шунингдек, ай-
рим вазирлик, идоралар ва  вилоят ҳоким-
ликларида ногиронлиги бўлган бирорта 
одам ишга олинмагани танқид қилиниб, 
ногиронлиги бўлган шахсларни қўл-
лабқувватлаш масалалари муҳокама қи-
линди. Ногиронлиги бўлган шахсларни 
ўқитиш, ишга жойлаштириш ва спортга 
жалб қилиш бўйича миллий тизим ярати-
лиши айтилди. Шунингдек, ногиронлиги 
бор сайёҳлар учун ҳафталик ва ойлик 
махсус чегирмалар бериш графиги тас-
диқланиши, уларга қулай инфратузилма 
яратиш бўйича “тўсиқсиз туризм” дасту-
ри тасдиқланиши қайд этилди. 

Энди ангорлик Ҳасан Қодиров ва 
қумқўрғонлик Зафар Хўжамқулов сингари 
ўнлаб, юзлаб юртдошларимизнинг тақди-
ри, ҳаётига эътибор янада кучаяди. Бунинг 
натижаси ўлароқ, одамларда шукроналик 
ҳисси уйғонади. Шукронаси бор элнинг 
эса бугуни нурафшон, эртанги куни янада 
обод ва ёруғ бўлажак. 

Сарвар ТЎРАЕВ, 
“Янги Ўзбекистон” мухбири

Президентимизнинг 2023 йил 1 июндаги 
“аҳолига сифатли ижтимоий хизмат ва ёрдам 
кўрсатиш ҳамда унинг самарали назорат 
тизимини йўлга қўйиш бўйича комплекс чора-
тадбирлар тўғрисида”ги фармонига асосан, 
жойларда аҳолини манзилли ҳимоя қилишнинг 
асосий йўналишлари белгилаб олинган. шунга 
асосан, эндиликда оғир ҳаётий аҳволга тушиб 
қолган аҳолига индивидуал ёндашувга мувофиқ 
ижтимоий хизмат ва ёрдам кўрсатиш йўлга 
қўйилаётир.

Хоразмлик ва қорақалпоқликлар узоқ йиллар кутган бундай равон лойиҳа 
асрлар оша хизмат қилиш баробарида халқимизнинг савдо-сотиқ, қишлоқ 

хўжалиги, қўйингки, барча соҳалардаги ҳаётида юқори 
самара беради. 

2024 йил 5 март, 46сон

Тараққиёт йўли

yuz

Президентимиз жорий йил 29 февраль 
куни Хоразм вилоятига ташрифини Амударё 
туманидаги янги кўприкнинг очилиш маро-
симида иштирок этишдан бошлади. 

Хоразмлик ва қорақалпоқликлар узоқ йил-
лар кутган бундай равон лойиҳа асрлар оша 
хизмат қилиш баробарида халқимизнинг сав-
досотиқ, қишлоқ хўжалиги, қўйингки, барча 
соҳалардаги ҳаётида юқори самара беради. 
Жумладан, ҳозиргача ижтимоий алоқала-
ри яқин, чамбарчас боғлиқ Хоразм — Қо-
рақалпоғистон ўртасидаги масофа кўприк 
қурилмаганида айланиб ўтиш ҳисобига 240 
километрга, оралиқ вақт эса 6 соатга тенг 
эди. Энди кўприк фойдаланишга топшири-
лиши ҳисобига йўловчи ва тадбиркорларнинг 
борар манзили масофаси, вақти анча тежа-
лади. Маҳаллий юк ташиш ҳажми йилига 
12 миллион тоннадан 25 миллион тоннага 
ошиши кутилмоқда. Табиийки, темир йўл ўт-
ган ҳудудлар доимо ривожланган. Шу нуқтаи 
назардан, энди вилоятга киритилаётган инвес
тиция, ишлаб чиқариш ва экспорт ҳажми сези-
ларли ортади, халқаро транзитлар учун қулай 
 шароит яратилгани бунга замин бўлади.

Янги кўприк кўп йиллик муаммоларга 
ечим бўлиб, бундан оилавий бизнес, тадбир-
корлар катта манфаат топади. Чунки мазкур 
темир йўл туфайли юк ташиш харажатлари 
1 та вагон учун 600 минг сўм арзонлашади. 
Айниқса, бу йўл табиий хомашё захиралари 
кам бўлган Хоразмдаги ишбилармонлар учун 
қулай, саноат ва хизматлар учун самарали 
платформа ўлароқ янги имкониятлар яратади.

Давлатимиз раҳбари темир йўлнинг очи-
лиш маросимида Оролбўйи минтақаси, ху-
сусан, Қорақалпоғистонни ривожлантириш, 
аввало, экологик инқироз оқибатларини юм-
шатиб, мураккаб вазиятда яшаётган аҳолига 
қулай шароит яратиш мамлакатимиз тарақ
қиёти стратегиясининг бош мақсадларидан 
эканини алоҳида таъкидлади. 

Одамларнинг узоғини яқин, оғирини 
енгил қилган ушбу кўприкнинг иқтисодий 
жиҳатлари билан бирга, ижтимоий аҳамияти 
ҳам каттадир. Негаки, кўприк қурилган жой 
юртимизнинг энг чекка ҳудудларидан бири, 
шу пайтгача одамлар ўтган асрда ишга ту-
ширилган эски понтон кўприкдан қатнаган. 
Юк кўтариш қуввати 10 тонна бўлган эски 
кўприкдан йилига 600 минг тоннага яқин юк 
олиб ўтилган, 3 миллиондан ортиқ аҳоли қат-
наган, 1 миллионга яқин автотранспорт воси-
таси фойдаланган. Омонатгина бўлиб турган 
понтон кўприк қиш фаслида катта қийинчи-
ликлар туғдиргани бор гап, айниқса, дарёда 
сув кўпайган маҳали икки соҳилдаги аҳоли-
га нафақат қийинчилик, балки сувда чўкиш 
эҳтимоли билан боғлиқ хавф солиб келган. 

Энди янги ва замонавий кўприк ҳисобига, 
аввало, бундай хавф бартараф этилди, юрт-
дошларимиз ва транспорт воситаларининг 
эркин ва хавфсиз ҳаракатланиши учун қулай 
шароит яратилди. Натижада кўприк орқали 
юк ташиш ҳажми йилига 25 миллион тонна-
ни ташкил этади. Минтақаларнинг ривожи 
ҳисобига иқтисодий самарадорлик йилига 
100 миллиард сўмга ошади. Йўлнинг ўтка-
зиш қуввати 4 баробар ошиб, бир кечакун-

дузда 12 минг автомобиль ҳаракатланиши 
таъминланади. Натижада 48 минг йўлов-
чининг 2 соат вақти тежалади ва, асосийси, 
дарёдан хавфсиз ўтиши кафолатланади.

Кўприк битказилиши баробарида 
 ШовотҚораўзак бекатлари оралиғида 3 та 
вокзал қуриб фойдаланишга топширилгани 
ҳам одамларимиз учун кони фойдадир. Ху-
сусан, янги темир йўл орқали Қозоғистон ва 
Россияга янги йўналишлар йўлга қўйилиши, 
унинг натижасида яна 50 минг янги иш ўрни 
яратилиши прогноз қилинмоқда.

Давлатимиз раҳбари бунёд этилган муҳта-
шам иншоот ўзбек ва қорақалпоқ халқлари 
ўртасидаги мустаҳкам ишонч ва дўстлик, 
оғзибирчилик ва ҳамкорлик кўприги эканига 
алоҳида эътибор қаратди.

Илгари Қораўзак конларидан тош авто-
мобиль йўллари орқали ташилган, бу, ўз 
нав батида, йўллар сифати бузилишига сабаб 
бўлган. Энди хомашё поездда ташилиши ҳи-
собига Оролбўйи минтақасидаги 4 миллион 
аҳоли ва сайёҳларга хизмат кўрсатувчи авто-
мобиль йўллари сифатли сақланади, бошқа-
ча айтганда, хавфсиз ҳаракатланишимизга 
қулайлик туғдиради.

Бугунги кунда Қорақалпоғистон ва 
 Хоразм жаҳон нигоҳидаги туристик ҳудуд-
га айланиб бормоқда. Туризм оқими қанча 
тезлашса, аҳолининг даромад манбаи шунча 
кўпаяди, мавсумий ва даромадли иш ўрин-
лари яратилади. Шу мақсадда бу йил  Бухоро 
— Урганч — Хива, 2025 йилдан Мискин —  
Нукус темир йўли электрлаштирилади. На-
тижада Хива ҳамда Нукус шаҳарларига тез
юрар поездлар қатнови йўлга қўйилади. 
Ушбу ҳудудлардаги аҳолининг юртимизнинг 
бошқа шаҳарларига борибкелиши, ички ту-
ризм осонлашади. Бу лойиҳалар ҳисобидан 
транспорт харажатлари 2 баробар қисқариб, 
йўловчи ташиш ҳажми 30 фоиз ошади.

Ҳар икки ҳудуднинг савдосотиғини 
ривожлантиришда муҳим аҳамиятга 
эга бўлган 400 миллион долларлик 
ушбу лойиҳа инвестициялар ва янги 
иш ўринлари кўпайиши, аҳоли да-
ромадлари ўсишига асос бўлади.

Тадбиркорлари кўп 
юрт бой ва қудратли 

бўлади
Давлатимиз раҳбари ташриф 

давомида Хоразм вилоятидаги 
ижтимоийиқтисодий, қишлоқ хў-
жалиги ва табиий ресурслар соҳасида 
ҳали ишга солинмаган захиралардан 
самарали фойдаланиш бўйича устувор 
вазифаларни белгилаб берди.  

Жумладан, Хоразмда кичик ва ўрта биз-
несни қўллабқувватлашга 100 миллион дол-
лар имтиёзли сармоя ажратилиши ҳисобига 
5,5 минг тадбиркорга кўмак берилади, 50 
мингта доимий иш ўрни яратилади.

Вилоятда қиймати 10 миллиард доллар-
ликдан зиёд йирик газкимё мажмуасини бар-
по этиш бўйича дунёнинг энг илғор компа-
ниялари билан музокара олиб борилаётгани 
ҳам ҳудуд иқтисодиётида муҳим аҳамиятга 
эга. Бинобарин, ушбу лойиҳа ишга тушса, 3 
мингта иш ўрни яратилади. Бу шунча  оилага 
муқим ва мўмай даромад, фаровонлик ки-
ради, дегани. Бошқа томондан, йилига 2,5 
миллион тонна юқори қўшилган қийматли 
полимерлар ишлаб чиқарилиши йўлга қўйи-
лиши эса саноат, умуман, вилоят иқтисоди-
ёти барқарорлигида катта аҳамиятга эга.

 ўрмон ва балиқчилик хўжалигида 104 фоиз, 
саноатда 106,1 фоиз, қурилишда 106,6 фоиз 
ва хизматлар соҳасида 103,5 фоиз бўлди. 
Аҳоли жон бошига ЯҲМ 2,5 фоиз ўсди ва  
18 674,9 минг сўмни ҳосил қилди.

Вилоят бўйича жами доимий аҳоли сони 
1 миллион 965,2 минг кишини ташкил эта-
ди, бошқача айтганда, аҳоли сонига муносиб 
равишда уларнинг талаб ва эҳтиёжлари ҳам 
ўсиб боряпти. Уларни қоплашга бугундан ҳа-
ракат қилинмаса, эртага қийин бўлади.

Хоразмда ер деградацияси кучли, ичим-
лик сув танқис ва ижтимоий ҳимояга муҳтож 
аҳоли анча кўп. Шу боис, вилоятни саноат-

лаштириш, хомашёдан қўшимча қийматли 
маҳсулотлар ишлаб чиқаришнинг тўлиқ 

занжирини яратиш куннинг долзарб 
мавзусидир. Ҳудудда бунга алоҳида 

эътибор қаратилмоқда.
Давлатимиз раҳбари бевоси-

та фаолияти билан танишган 
“Хива кластер” масъулияти 
чекланган жамиятининг тўқи-
мачилик корхонаси ана шун-
дай тадбиркорлик субъектла-
ридан бири.

Корхона Туркия, Германия 
ва Хитойнинг илғор техноло-
гиялари билан жиҳозланган, 
500 кишининг бандлиги таъ-

минланган. Йилига 7 минг тонна 
ипкалава, 4 минг тонна трикотаж 

мато, 10 миллион дона тикувтри-
котаж маҳсулоти ишлаб чиқариш 

қувватига эга. Маҳсулоти тўлиқ экс-
портга йўналтирилади. Йиллик экспорт 

айланмаси 15 миллион доллар.
Давлатимиз раҳбари корхонада энергия 

тежамкор технологиялар жорий этилганига 
алоҳида қизиқди. Масалан, кузқиш ойлари-
да хоналар ишлаб чиқариш жараёнида ҳосил 
бўладиган иссиқ сув ёрдамида иситилиши, 
натижада катта миқдорда табиий газ тежа-
лиши бугунги куннинг энергия танқислиги 
билан боғлиқ долзарб масаласига яхши ечим-
дир, ҳудудларда оммалаштиришга арзийди. 
Мажмуа томларига умумий қуввати 60 кило-
ваттлик қуёш панеллари ўрнатилиши ҳисо-
бига маҳсулот таннархи рақобатчиларники-
га нисбатан паст ва бозори чаққон. Клас тер 
томонидан чиқиндиларни қайта ишлаш ҳам 
йўлга қўйилганки, бу хоразмлик тадбиркор-
лар фаолиятида инновациялар кенг жорий 
қилинаётганини кўрсатади.

Мамлакатимизда қўшимча қиймат яра-
тишга устувор аҳамият қаратилиб, “хом
ашёдан — тайёр маҳсулотгача” тамойили 
асосида драйвер соҳаларда кластер тизими 
ривожланмоқда. Иқтисодиётда юқори ўсиш 
суръатларига эришиш учун, аввало, мак
роиқтисодий барқарорликни таъминлаб, 
инфля ция даражасини белгиланган 5 фоизга-
ча пасайтириш чоралари кўрилмоқда.

Шунга ҳамоҳанг равишда мазкур тўқима-
чилик кластери ўтган йили қарийб 20 минг 
тонна пахта хомашёсини маҳаллий аҳоли 
ҳамкорлигида етиштирган. Пахта вегетатив 
даврида 1545 гектарда томчилаб суғориш 
йўлга қўйилгани ҳам танқислик муаммосини 
енгиш, ҳам юқори ва сифатли ҳосил олишда 
муҳим аҳамиятга эга бўлди.

Юртимизда янги иш ўринлари яратган 
тадбиркор ва ишбилармонлар доимо қўл-
лабқувватлаб келинади. Ташрифда вилоятда 
иш ўринлари яратган фермер ва кластерлар-
га “Иш қуролинг соз бўлса, машаққатинг оз 
бўлур” нақлида мингта техникани лизинг 

асосида етказиб беришни мутасаддилар зим-
масига юклади.

Ривожланган давлатлар тажрибасида 
ҳар бир ҳудудда экспорт учун мўлжаллаб 
етиштирилган маҳсулотларни сақлаш ом-
борлари муҳим аҳамиятга эга. Экспортга их-
тисослашиб бораётган Хоразм туманларида  
40 тадан кичик совиткичли омбор ташкил қи-
линиши, 10 та кичик агрологистика маркази 
қурилиши таклиф қилинди.

Глобаллашув шароитида озиқовқат хавф-
сизлигини таъминлаш устувор аҳамият касб 
этади. Бу соҳада ҳам вилоят илдамламоқда, 
ташриф доирасида 200 минг бош парранда-
га мўлжалланган 5 та саноатлашган йирик 
паррандачилик корхонаси ишга туширилиши 
маълум қилинди. 

Вилоятда йирик каналларни бетонлаш-
га қўшимча 145 миллиард сўм ажратилган. 
Ички суғориш тармоқларини бетонлашни 
вегетация давригача якунлаш зарурлиги қайд 
этилди.

Инвестицион жозибадорлик 
ва туризм

Инвестицияларнинг ижтимоий аҳамияти 
давлат олдида тобора долзарб бўлиб боряпти. 
Негаки, муайян инвестиция лойиҳасига ки-
ритилган ҳар бир маблағ охироқибат жами-
ятга ижтимоий фойда келтиради. Ўз навба-
тида, коррупция даражаси пасайиши, таълим 
ва соғлиқни сақлаш сифати ошиши ва ички 
маҳсулот арзонлашиши, ташқи бозорда ўз 
брендига эга бўлиш, камбағалликни қисқар-
тиришни самарали бошқаришга олиб келади.  

Вилоятда режалаштирилаётган инвести-
ция лойиҳалари тақдимотида ҳудудда чет 
эллик инвесторлар билан ҳамкорликда маши-
насозлик, шаҳарсозлик, кимё, тўқимачилик, 
қурилиш материаллари, тиббиёт, озиқовқат 
каби муҳим тармоқларда умумий қиймати 1,5 
миллиард долларлик ўнлаб лойиҳалар ишлаб 
чиқилгани таъкидланди.

Тақдимотда умумий қиймати 660 мил лион 
доллардан зиёд 18 та лойиҳа ҳаётга жадал 
жорий этилиши зарурлиги айтилди. Хусу-
сан, юк электромобиллари, аккумуляторлар 
учун никель сульфат, архитектура ойналари, 
шиша идишлар, қурилиш материаллари, лак
бўёқ ва мато ишлаб чиқариш каби лойиҳалар 
ҳудуд иқтисодиёти ривожига катта ҳисса қў-
шиб, минглаб иш ўринлари яратиши билан 
аҳамиятли.  

Инсоният маданий меросининг ажралмас 
қисми — Хоразм диёри жаҳонда сайёҳлар 
оқимини сезиларли жалб қилиб бораётган 
ҳудудлардан. Ташриф давомида меҳмон-
хона, шифохона, кўнгилочар масканлар ва 
йўллар қуриш, экотуризм ва балиқчиликни 
ривожлантиришга қаратилган лойиҳаларни 
самарали ишлатишда касбҳунар ўргатувчи 
таълим муассасаларининг ўрнига алоҳида 
этибор қаратилди.

Хусусан, олий таълим муассасаларида 
мутахассисларни тайёрлашда компетенцияга 
асосланган ёндашув зарурлиги уқтирилди. 
Бўлажак мутахассисларнинг компетенция
ларини яратишда битирувчилар ишлаши 
мумкин бўлган, жумладан, туризм мутахас-
сисларга қўйиладиган талаблар инобатга 
олиниши зарурлиги таъкидланди. 

Олий таълим, фан ва инновациялар вазир-
лиги тизимидаги касбҳунар мактаблари ва 
техникумлар туризм касб ва мутахассислиги, 
хорижий тил ўргатилишини сифат жиҳатидан 
кўриб чиқиш белгилаб берилди.

Сайёҳларга бир йил давомида Хоразмга 
чекловсиз кириш учун “Ўзбекистон — ме-
нинг иккинчи уйим” виза тизими жорий қи-
линади. Урганч шаҳрида “Лазги” ва “Авесто” 
музейи ташкил этилади. Меҳмонхона ва дам 
олиш масканлари қуриш, мавжуд ўринларни 
кўпайтириш учун имтиёзли кредитлар бери-
лади. Бу орқали Хоразмга хорижий сайёҳлар 
оқимини 1 миллионга, маҳаллий сайёҳларни 
4 миллионга етказиб, 20 минг иш ўрни яра-
тиш имконияти пайдо бўлади. 

Янги Ўзбекистонда туризм индустрияси 
ва инфратузилмаси рақамлаштирилмоқда, 
туристик хизмат соҳаси мамлакат миқёсида 
олиб борилган хусусийлаштириш ва бозор 
иқтисодиёти тизимига ўтиш жараёни талаб
ларига мос ҳолда қайта ислоҳ қилинишга 
эришилди.

Давлатимиз раҳбари туризмни ривожлан-
тириш бўйича 3 йиллик дастур қабул қили-
ниши, дастур доирасида туризм жамғарма-
сининг тушуми шу даврда Хоразмнинг ўзида 
қолдирилишини таъкидлади. Меҳмонхона-
лар қуриш учун 7 йилга 2 йил имтиёзли давр 

Қўнғиротбой ШАРИПОВ,
олий таълим, фан ва 
инновациялар вазири

Бошланиши 1-бетда

“

”

Давлатимиз 
раҳбари маҳаллаларда 

ишсиз аҳоли билан ишлаш, 
ижтимоий ҳимояга муҳтож 

аҳолини қўллаб-қувватлашни 
янада такомиллаштириш, 

касб-ҳунарга ўқитиш  бўйича 
қилинаётган ишлар билан 
танишиш мақсадида Хива 

туманидаги Истиқлол 
маҳалласида 

бўлди.

ИШОНЧ, Д¤СТЛИК ВА 
ФАРОВОНЛИК РАМЗИ

билан 18 фоиз ставкада кредитлар берилиши 
кўзда тутилди.

Урганчдан Термиз, водий вилоятлари, 
Самарқанд, Бухоро ҳамда СанктПетербург, 
 Мадрид, Франкфурт, Пекин ва Урумчига авиа
қатновлар йўлга қўйилиши, умуман, туризм 
ривожи бўйича белгилаб берилган вазифалар 
Хоразм ва Қорақалпоғистонда туризм иқтисо-
диётнинг драйверига айланишини кўрсатади.

Маҳалла ва олий таълим 
уйғунлиги

Бугун маҳалла институтининг жамиятда-
ги ролини тубдан ошириш ва унинг аҳоли 
муаммоларини ҳал этишда биринчи бўғин 
сифатида ишлашини таъминлашга давлат 
сиёсатининг устувор йўналиши сифатида қа-
ралмоқда. 

Хоразмда ҳам маҳалла институтининг 
мавқеи ошиб бормоқда. Ўз номига монанд 
маҳалла тузилмаси аҳоли бандлигини таъ-
минлаш, ёшлар, айниқса, хотинқизларни 
касбҳунарга жалб қилишда олий таълим ва 
бошқа ташкилотлар билан кўприк вазифаси-
ни бажармоқда. 

Бу саъйҳаракатлар бевосита “оила — 
маҳалла — мактаб — олий таълим” тамойи-
ли асосида иш билан банд бўлмаган ёшларни 
топиш, улар билан индивидуал ишлаш ва қо-
билиятига қараб касбҳунарга ўқитишга асос 
бўлмоқда.  

Давлатимиз раҳбари маҳаллаларда иш-
сиз аҳоли билан ишлаш, ижтимоий ҳимояга 
муҳтож аҳолини қўллабқувватлашни янада 
такомиллаштириш, касбҳунарга ўқитиш  
бўйича қилинаётган ишлар билан танишиш 
мақсадида Хива туманидаги Истиқлол маҳал-
ласида бўлди.

Маҳалла фаоллари билан учрашувда иш-
сизларга деҳқончилик учун ер бериш тажри-
басининг Хоразм учун аҳамияти катталиги 
айтилди.

Маҳалла раиси, ҳоким ёрдамчиси, хо-
тинқизлар фаоли, ёшлар етакчиси, профи-
лактика инспектори, солиқчи ва ижтимоий 
хизмат ходимидан иборат “маҳалла еттили-
ги” вазифаси ишсизликни камайтириш, тад-
биркорларни қўллабқувватлаш орқали янги 
иш ўринлари яратишдир.

Ижтимоий соҳани ривожлантириш ма-
салаларига ҳам алоҳида эътибор қаратилди, 
Хоразмда автомобилсозлик, туризм, қишлоқ 
хўжалиги ва балиқчиликда малакали кадр-
ларга талаб ўсиб бораётгани қайд этилди.

Олий таълим, фан ва инновациялар вазир-
лигига Урганч шаҳридаги 2касбҳунар мак-
табида “Пирсон” дастурини жорий қилиб, 
ўқувчиларга “меҳмонхона иши” ва “туризм” 
йўналишида халқаро малака беришни йўлга 
қўйиш топширилди. 

Давлатимиз раҳбари Урганч шаҳрида 
20232024 ўқув йилидан фаолият бошла-
ган Жалолиддин Мангуберди номидаги 
ҳарбийакадемик лицейни кўздан кечирди. 
Аниқ фанлар йўналишида икки йил таълим 
олинадиган 300 ўринли замонавий бинода 
ёшларнинг жаҳон стандартлари асосида таъ-
лим олиши учун барча шароитлар яратилган. 
Жумладан, ўқув хоналари энг сўнгги ру-
сумдаги мультимедиа ва коммуникация воси-
талари билан жиҳозланган, ахборотресурс 
марказида 7 мингдан ортиқ ўқув ва бадиий 
китоб, 11 мингдан ортиқ электрон адабиёт 
мавжуд. 

Лицейда ўқувчилар дарсдан ташқари ўн-
дан ортиқ фан, ахборот технологиялари, ижо-
дий тўгараклар ҳамда спорт билан шуғулла-
ниши мумкин. Улар барча моддийтехник 
базадан фойдаланиш билан бирга, бепул 
кийимкечак, тўрт маҳал иссиқ овқат билан 
таъминланади.

Бугунги кунда ўқувчиёшларни ватанпар-
варлик руҳида тарбиялаш долзарб вазифала-
римиздан саналади. Давлатимиз раҳбари шу 
нуқтаи назардан муассасадаги таълим жара-
ёни билан танишиш асносида ўқитувчи ва 
ўқувчилар билан суҳбатлашди.

Президентимизнинг Хоразмга ташрифи 
давомида билдирган фикрмулоҳазалари 
вилоят олий таълим соҳасида сўнгги 5 йил-
ликда кутилаётган инвестициялар натижаси, 
кадрлар тайёрлашга бўлган талабни ҳисобга 
олган ҳолда квоталарни қайта кўриб чиқиш-
ни тақозо қилади. Техникумларни касбҳу-
нарга янада ихтисослаштириш, назария ва 
амалиётни уйғунлаштирган ҳолда жорий 
этиш керак бўлади.

Зеро, олий таълим соҳаси инвесторлар ва 
йирик тадбиркорлар, кластерлар, хорижий 
олий таълим муассасалари билан ҳамкор-
ликда қўшма дастурлар асосида кадрлар тай-
ёрлашни амалга оширади. Ишлаб чиқариш 
ҳажмига қараб, квоталарни ҳамкорлар билан 
келишилган ҳолда белгилайди. Муайян соҳа-
да ва ҳудуддаги мутахассисларни қайта тай-
ёрлаш ва малакасини ошириш билан шуғул-
ланади, фундаментал, амалий ва инновацион 
илмий тадқиқот ишларини олиб бориш орқа-
ли барқарор иқтисодиётга эришиш учун ис-
тиқболни кўзлайди.

тор имтиёзлар берилиб, эркин иқтисодий 
 зоналарга алоҳида эътибор қаратилди. Жум-
ладан, Ҳазораспда хитойлик инвесторлар 
билан лакбўёқ, шиша маҳсулоти ва электро-
техника йўналишида 300 миллион долларлик 
4 та лойиҳа жойлаштирилиши режалашти-
рилди.

Шу билан бирга, Урганч шаҳридаги АлХо-
размий мажмуасида саноат бинолари қурилиб, 
тадбиркорларга тайёр ҳолда топширилиши, 
махсус тиббиёт индустриал паркига эса 12 та 
лойиҳа жойлаштирилиши қайд этилди.

Вилоятда Хитой тажрибаси асосида уй 
саноати, яъни ипакчилик ва гиламчилик 
 коо перациялари ташкил қилинади, тармоқда 
камида 10 мингта оила касбҳунарга ўқити-
лади. Уларга 100 миллион сўмгача гаровсиз 
кредит берилади. Бу савобли ва хайрли иш, 
чунки бунинг ортидан минглаб хонадонга 
файзбарака, хотиржамлик киради, одамлар 
бугунги яшаётган ҳаётидан рози бўлишига 
эришилади.

Оилавий тадбиркорлик дастури доирасида 
бу йил 5 мингта хонадонда интенсив усулда 
балиқ боқиш, 4400 та хонадонга тикувчилик, 
парранда, чорва, асалари ва боғдорчилик бўйи-
ча молиявий кўмак берилиб, шу орқали кўплаб 
ишсизлар камбағаллик сафидан чиқарилади.

ялпи ҳудудий маҳсулот 
ҳажми сезиларли ошмоқда
Меҳнаткаш, янгиликка интилувчи хо-

размликлар саъйҳаракати эвазига 2023 
йилда вилоятда ЯҲМ ҳажми 4,4 фоиз ўсди 
ва савдо айланмаси 36 916,5 миллиард сўм-
ни ташкил этди. ЯҲМнинг ўсиши қишлоқ, 

Жорий йилдан Хоразмда тадбиркорликни 
қўллабқувватлаш мақсадида импорт хом ашё 
материаллари учун 5 йилгача божхона тўлови 
қўлланилмайди, қўшилган қиймат солиғини 
180 кун кечиктириб тўлашга рухсат берилади.

Маҳаллийлаштириш лойиҳалари учун 
олинган кредит фоизининг 10 фоизи қоплаб 
берилади, давлат мулки ва ер участкалари-
ни хусусийлаштиришда 5 йил ичида бўлиб 
бўлиб тўлаш имконияти тақдим этилади.

Ташриф давомида кўчмас мулк, экспорт 
ва бошқа тадбиркорлик фаолияти учун қа-

Электромобиллар, электр энергиясида ҳаракатланадиган ҳар қандай транспорт 
воситаси келажак техникасидир. Бугунги саъй-ҳаракатлар эса келгуси тоза 
экология ва тоза ҳаво учун, барқарор энергия таъминоти учун қўйилаётган 

қадамлардир. 

Дилшод УЛУҒМУРОДОВ,
“Янги Ўзбекистон” мухбири

Долзарб мавзу

Бошланиши 1-бетда

Электромобиллар атроф-муҳит 
учун яхшироқ экани, ҳавони ифлос-
лантирмаслиги аллақачон исботланган ва бу 
энг асосий жиҳат. Яна бир афзаллиги —  
электромобиллар шаҳарлар учун муҳим 
бўлган шовқин даражасини сезиларли 
даражада камайтириш имконини беради.

Бугуннинг гапи

Шу билан бирга, хизмат кўрсатиш ва 
ишлаб чиқариш субъектларини экологик 
жиҳатдан текшириш фаоллашди. Талабга 
жавоб бермаганлари жаримага тортилди. Ўз 
навбатида, ишлаб чиқариш корхоналари “биз 
экологияга ҳеч қандай  зарар келтираётгани-
миз йўқ” мазмунида мулоқотлар, тадбирлар 
уюштирди. Энергетика вазирлиги мазут ма-
саласида баёнот ҳам берди. 

Замонавий автомобиль 
нима учун керак?

Ана энди электромобиллар оммалашиши 
хусусидаги мулоҳазаларга келдик. Кўряпмиз, 
экология тобора ёмонлашмоқда, ҳаво сифати 
паст. Ёнилғи тақчиллиги ортмоқда. Шу боис, 
бутун дунёда электр ёки гибрид автомобил-
ларга эҳтиёж тобора кучаймоқда. Жумладан, 
Ўзбекистонда ҳам. Чунки электромобиллар 
экологик иложсизлик ва ёнилғи қарамлиги-
дан олиб чиқиши мумкин. Айни пайтда дунё 
бозорига электромобиль етказиб беришда 
етакчиликка интилиш кучайганининг боиси 
ҳам шунда.   

Маълумотларга кўра, ҳозир жаҳон автомо-
биль бозорида электр транспорт воситалари 
умумий сотувнинг 2,7 фоизини ташкил қил-
моқда. Мутахассислар автомобиль саноати 
ривожи импорт нефть маҳсулотларига қа-
рамликни кучайтириши, катта шаҳарларда 
экологик вазиятни оғирлаштиришини кўп 
таъкидлайди. Зотан, бу қатор мамлакатларда 
кузатилган. Хусусан, Хитой ушбу муаммони 
ечиш учун инновацион транспорт парки ва 
мос келадиган янги авлод инфратузилмасини 
яратишга қаратилган энергия тежовчи ҳамда 
янги энергияга асосланган автомобилсозлик 
саноатини ривожлантиришга катта эътибор 
қаратган. Натижани эса бугун барча кўриб, 
билиб турибди. 

2023 йилда дунёда 9,5 миллионта электро-
мобиль, 4,1 миллионта гибрид автомобиль 
ишлаб чиқарилган. Сотилган ҳар бешта авто-
мобилнинг бири электромобиль бўлган. 

Халқаро энергетика агентлиги ҳисоботига 
кўра, умумий ҳисобда сўнгги 3 йилда элек-
тромобиллар савдоси 5 баробар ошган. 2023 
йилда дунёда ишлаб чиқарилган электромо-
билларнинг 50 фоизи Хитойда тайёрланган.

Ушбу турдаги машиналарни ишлаб чиқа-
ришнинг кенгайиб бориши айрим турдаги 
фойдали қазилмаларга, хусусан, литий, ни-
кель, кобальт, графит ва камёб металларга 
талабни оширди. Бу ишлаб чиқарувчилар-
ни янги бозорлар, янги ҳамкорлар излашга 
мажбур қилмоқда. Талаб, айниқса, Хитойда 
юқори. Чунки у ҳозир бундай автомобиллар 
ишлаб чиқаришда етакчи. 

Электрда ҳаракатланувчи транспорт воси-
талари биз учун янгилик эмас.  Бугун улар 
кўчаларимизда анча кўпайган. Ишхонамиз-
да, танишлар, қариндошлар орасида сотиб 
олганлар учрайди. Хуллас, ҳар биримиз 
унинг афзаллик ва қулайликлари хусусида 
озмикўпми таассуротга эгамиз. 

Электромобиллар атрофмуҳит учун ях-
широқ экани, ҳавони ифлослантирмасли-
ги аллақачон исботланган ва бу энг асосий 
жиҳат. Яна бир афзаллиги — электромобил-
лар шаҳарлар учун муҳим бўлган шовқин 
даражасини сезиларли даражада камайтириш 
имконини беради.

Таҳлиллар кўрсатмоқдаки, агар электро-
мобиллар қайта тикланувчи энергия манба-
ларидан қувватланадиган бўлса, 100 фоиз 
экологик хавфсиз ҳисобланади. 

Бир йил давомида фойдаланилган бит-
та электромобиль атмосфера ҳавоси ўртача 
1500 килограмм карбонад ангидрид билан 
ифлосланишининг олдини олади. Аксинча, 
бензинли ҳар бир aвтомобиль 15 минг кило-
метр масофани босиб ўтганда атмосферага  
3 тоннадан ортиқ карбонат ангидрид гази,  

93 килограмм углеводород, 500 килограмм 
углерод оксиди, 30 килограммга яқин азот 
оксиди чиқаради. Дизель ёнилғили автомо-
билларда бу кўрсаткичлар янада юқори.

Мазкур тармоқ ривожини рағбатлан-
тириш мақсадида Франция, Буюк Брита-
ния, Германия, Ҳиндистон, Нидерландия,  

Испания, Греция, Норвегия каби давлатлар 
2040 йилгача автомобиль транспортидан ат-
мосферага ташланадиган газлар эмиссиясини 
нолга туширишини расман эълон қилган.

Яна бир қизиқ таҳлил. Ўзбекистонда 
электромобиллар оммалашишига таъсир 
қилувчи муҳим омил анъанавий ёнилғига 
нисбатан электр энергиясининг нархи ҳи-
собланади.

100 километр ҳаракат давомида электро-
мобиль 23 кВт/соат энергияси, анъанавий 
автомобиль эса ўртача 7,58,5 литр ёнилғи 

сарфлайди. Электромобиль бир қувватлашда 
ўртача 400 километр юради. Бунинг учун эса 
ўртача 100 минг сўм сарфланади. Мамлака-
тимизда айни пайтда 1 литр АИ92 бензин 
10 минг 500 сўмдан сотилаётганини ино-
батга олсак, анъанавий автомобилнинг ха-
ражати қанчалик ошиб боришини тасаввур 

 қилаверинг. Чунки бензин нархи пасайиши-
ни тасаввур қилиш мушкул. Углеводород 
ёнилғилари захираси чекланган ва жаҳон бо-
зорида тобора қимматлаб боряпти.

Электромобиллар оммалашувига тўсиқ 
нарх билан боғлиқ. Дунё бозорида улар-
нинг ўртача нархи одатий машиналарга 
нисбатан сезиларли даражада қиммат. Ин-
тернетдан истаган машина олдисотдиси-
га оид сайт ёки каналга киринг, нархлари 
чиқади. Лекин электромобилнинг энг паст 
нархлиси ҳам оддий одамлар учун арзон 

эмас. Тўғри, харидор чақириш учун турли 
акциялар, бўлиб тўлаш шартлари эълон қи-
лаётган автосалонлар ҳам йўқ эмас. Бироқ 
бунга ҳамманинг қурби етавермайди. Дунё 
электромобиль саноатидаги изланишлар, 
хомашёнинг етарли бўлиши, эҳтиёт қисм-
лар ишлаб чиқарилиши кўпайтирилиши, 
янги заводлар пайдо бўлиши келгусида 
нарх тушишига олиб келар балки.

Шу билан бирга, электромобилларни қув-
ватлантириш станцияларини кўпайтириш 
ҳам муҳим масалалардан.

Амалий ишга киришиш 
вақти аллақачон келган

Муаммо аниқ. Ечим айбни кимгадир 
ағдариш ёки баҳона қидириб эмас, балки 
ҳамжиҳатликда, ҳамкорликда ҳаракат қилиш 
орқали топилиши керак. Янгиликка интил-
сак, замонавий, инновацион лойиҳаларни 
ҳаёт га тезроқ татбиқ этсак, атмосферага 
камроқ заҳар чиқарамиз, автомобилларга газ 

ва бензин қуйиш шохобчаларида навбатлар 
қисқаради. Талашишлар камайиб, нохуш ҳо-
латларнинг олди олинади. 

“Ёшлар ва бизнесни қўллабқувватлаш 
йили” давлат дастурида ушбу масалага жид-
дий эътибор берилган. Унда экологияга авто-
мобиллар чиқинди газларининг зарарли таъ-
сирини камайтириш учун Тошкент шаҳрида 
ҳар ойнинг бир иш куни давомида автомо-
биллар ҳаракатланишини (жамоат транспорт-
лари, махсус ва шошилинч ёрдам хизматла-
ридан ташқари) қисқартиришга қаратилган 
“Автомобилсиз кун” лойиҳаси маъқулланди. 
Бунда биноси Тошкент шаҳрида жойлашган 
барча республика ҳамда ҳудудий ижро этув-
чи ҳокимият органларининг раҳбар ва бошқа 
ходимлари жамоат транспортида иш жойига 
келиши орқали намуна кўрсатади. 

Мамлакатимизда чанг бўронларига қарши 
курашиш ва салбий оқибатларини юмша-
тиш доирасида 2024 йил 1 мартдан бошлаб 
ҳудудларда чанг бўрони содир бўлаётганда 
ва атмосфера ҳавосида майда дисперс зар-
рачалар белгиланган нормадан юқори бўл-
гани аниқланганда аҳолини огоҳлантириш 
амалиё ти йўлга қўйилди. Ўлчами 500 метр 
квадрат ва ундан ортиқ қурилиш майдон-
ларида, унга кирибчиқиш йўлларида чанг 
ҳамда қум заррачаларининг ҳавога кўтарили-
шини бартараф этиш бўйича мажбурий тала-
блар жорий этилди. 

Тошкент шаҳрида юк ташиш учун мўл-
жалланган, рухсат этилган тўла вазни 10 тон-
надан юқори бўлган автотранспорт восита-
ларининг ҳаракати тиғиз вақт оралиқларида 
тақиқланди. 

Шунингдек, 2030 йилга қадар Тошкент ва 
Нукус шаҳарлари, вилоятлар марказларида 
“ЕВРО5” ва ундан юқори стандартларга мос 
келмайдиган автомашиналар эксплуатацияси 
босқичмабосқич чекланадиган бўлди. 

Президентимизнинг 2022 йил 19 декабрда-
ги “Электромобиллар ишлаб чиқаришни таш-
кил этишни давлат томонидан қўллабқувват-
лаш чоратадбирлари тўғрисида”ги қарорида 
ҳам электромобиллар ва уларнинг бутловчи 
қисмларини ишлаб чиқаришни рағбатланти-
риш орқали ҳавога чиқариладиган зарарли 
газлар ҳажмини қисқартиришга қаратилган 
қатор вазифалар белгилаб берилган. Жумла-
дан, 20232025 йилларда давлат бошқаруви ва 
маҳаллий давлат ҳокимияти органлари, устав 
капиталида давлат улуши 50 фоиз ҳамда ундан 
ортиқ бўлган корхоналарга  электромобиллар 
ва гибрид автомобиллар харид қилиниши кўр-
сатиб ўтилди.

Республикамизда электромобиллар ва  
гиб рид автомобилларни саноат усули-
да ишлаб чиқаришни йўлга қўйиш ҳамда 

 улардан фойдаланишни оммалаштириш бў
йича “Йўл харитаси” ишлаб чиқилди. Бундай 
автомобилларни саноат усулида ишлаб чиқа-
ришни йўлга қўйиш ҳамда бутловчи қисмла-
рини маҳаллийлаштириш, улардан фойдала-
нишнинг афзалликлари бўйича тарғиботни 
кучайтириш, замон талабларига жавоб бера-
диган юқори малакали кадрлар тайёрлаш ва-
зифалари қўйилди. 

Қарорда, шунингдек, республикамизда 
ишлаб чиқарилган ва ички бозордан элек-
тромобиль ҳамда гибрид автомобилларни 
сотиб олиш учун жисмоний шахсларга мил-
лий валю тада ажратиладиган, базавий ҳисоб
лаш миқдори 1200 бараваридан ошмайдиган 
кредитлар берилиши,  уларни саноат усули-
да ишлаб чиқаришни йўлга қўядиган барча 
инвесторлар ва тадбиркорлик субъектларига 
нисбатан қўллабқувватловлар тенг татбиқ 
этилиши белгилаб қўйилди. 

Жорий йилнинг январь ойида Президен-
тимиз Хитойга давлат ташрифи доирасида 
дунё бозорига электромобиллар етказиб бе-
ришда етакчилик қилаётган BYD компания
си билан ҳамкорликда Жиззах вилоятида 
йилига 50 минг дона гибрид ва электр авто-
мобиль йиғиш лойиҳасини ишга туширишга 
бағишланган тантанали маросимда иштирок 
этди. Яқин истиқболда ушбу лойиҳа доираси-
да ишлаб чиқариш қуввати йилига 500 минг 
донагача етказилиши режалаштирилган. 

Бугун электромобиллар ҳаётимизга жа-
дал кириб келмоқда ва вазият тақозо этаёт-
ган зарурий эҳтиёжга айланмоқда. Сўнгги 
уч йилда Ўзбекистонда электромобиллар 
сотуви 10 баробар кўпайгани, 2023 йилда 
импорт қилинган автомобилларнинг 35 фо-
изини электромобиль ва гибридлар ташкил 
қилгани шундан далолат беради. Бу йўна-
лишдаги маррани кенгроқ олиб, лойиҳалар-
ни жадаллаштириш замон талаби. Тармоқда 
рақобатбардош бўлиш учун, энг аввало, ин-
новация ва илғор технологиялар керак. Шу 
боис, Турин политехника институти, муҳан-
дислик марказлари, илмий институт ва ла-
бораторияларни ўзаро боғлайдиган яхлит 
тизим яратилади. Мутахассис ва ишчиларни 
тайёрлашни ҳозирдан бошлаш керак. Булар 
давлатимиз раҳбари томонидан жорий йил-
нинг 6 февраль куни электромобиль ишлаб 
чиқаришни кенгайтириш чоратадбирлари 
бўйича тақдимот билан танишиш жараёнида 
алоҳида таъкидланди. 

Электромобиллар, электр энергиясида ҳа-
ракатланадиган ҳар қандай транспорт восита-
си келажак техникасидир. Бугунги саъйҳара-
катлар эса келгуси тоза экология ва тоза ҳаво 
учун, барқарор энергия таъминоти учун қў
йилаётган қадамлардир. 

АИ80 бошқа маркали бензинга нисба-
тан чўнтакбоп. Шу  боис, унга 2022 йилнинг  
13 декабрида имтиёз жорий этилганди. Ўша 
вақтдаги аномал совуқ натижасида метан газ 
шохобчалари фаолиятига вақтинчалик чек
лов ўрнатилгани сабабли ҳукумат томонидан 
шундай қарор қабул қилинганди. Лекин бу 
имтиёз муайян вақтгача эди ва муддати туга-
гач, нархда ўзгаришлар кузатилди. 

Энергетика вазирлиги бир муддат ол-
дин ўз вақтида бу имтиёз метан газ билан 
боғлиқ муаммони қисман ёпган бўлсада, 
кейинчалик ундан кўпроқ хусусий шохоб-

чалар фойда кўрганини билдирди. Хусу-
сан, бензин автомобилларга ёнилғи қуйиш 
шохобчаларига бозор тамойиллари асосида 
биржа савдолари орқали сотилиши ва нархи 
эркин шаклланиши туфайли хусусий шохоб-
чаларда қиммат сотилган. Натижада акциз 
солиғи ноллаштирилганидан истеъмолчи-
лардан кўра, хусусий шохобчалар кўпроқ 
манфаатдор бўлиб келган. Шунингдек, 
акциз солиғи имтиёзлари сабабли давлат 
бюджетига 1 триллион 228,8 миллиард сўм 
тушмай қолган. Агар 2024 йилда ҳам импорт 
қилинадиган, маҳаллий корхоналар томони-

дан ишлаб чиқариладиган ва  тадбиркорлик 
 субъектлари якуний истеъмолчиларга сота-
диган АИ80 русумли автобензин учун ак-
циз солиғи “ноль” ставкада қўлланилса, дав-
лат бюджети 1 триллион 257,8 миллиард сўм 
йўқотиши мумкин. Шу боис, бугунги кунда 
АИ80 бензинини босқичмабосқич истеъ-
молдан чиқариш чоралари кўрилмоқда. 2025 
йилга бориб, Фарғона нефтни қайта ишлаш 
заводида АИ80 ишлаб чиқарилиши тўхта-
тилади. 2026 йилга бориб эса Бухоро нефтни 
қайта ишлаш заводи тўлиғича сифатлироқ 
ёқилғи ишлаб чиқаришга ўтказилади.

Бозорда тақчиллик кузатилмаслиги ва 
истеъмолда узилиш бўлмаслиги учун чора 
тадбирлар режалаштирилган. Жумладан, 
хориждан бензин олиб кирувчи субъектлар 
фаолиятини кенгайтириш орқали истеъмол бо-
зори бир маромда ушлаб турилади. Хорижий 
сармоя дорларга кўпроқ бензин шохобчалари 
қуриш имкони берилади. Бу орқали рақо-
бат яратилиб, бозорда ёнилғи сифати ва нарх 
барқарорлигига эришиш режалаштирилмоқда. 

Ёнилғи етишмовчилигини камайтириш 
мақсадида, шунингдек,  электромобилларни 
қувватлантирувчи тармоқлар кенгайтирили-
ши ҳам белгиланмоқда. 

— Куни кеча бензин импорти савдоси 
билан шуғулланувчи хўжалик юритувчи 

 субъектлар вакиллари  билан ташкил этил-
ган очиқ мулоқотда шу масала муҳокама 
қилинди, — дейди Рақобатни ривожланти-
риш ва истеъмолчилар ҳуқуқларини ҳимоя 
қилиш қўмитаси раис ўринбосари Асадулла 
 Қаюмов. — Унда тадбиркорларимиз соҳадаги 
мавжуд тизимли муаммоларни баён қилиш-
ди. Жумладан, уларнинг айтишича, банклар 
томонидан ажратилган кредит юкламаси, ло-
гистика нархлари юқори. Масалан, Россия
дан чегарагача бўлган масофа (1700 кило-
метр)га бир тонна ёнилғи учун ташиш нархи 
150 долларга тушади. Ички темир йўл орқали 
ташиш хизмати эса 810 километр учун 1520 
долларни ташкил қилмоқда. 

 Импорт қилинган бензин барча стандарт-
ларга тўғри келиши ва сифати талабга жавоб 
бериши юзасидан ҳужжатлар борлигига қа-
рамай, юртимизга олиб кирилганда қўшим-
ча мажбурий сертификатлашдан ўтказилади. 
Импорт қилинган бензин учун ҚҚС тўловини 
тўлаш муддати эса қисқа.

Бундан ташқари, импорт қилиш ниятида 
хорижий давлатларга пул ўтказиб берганда, 
ушбу маблағ геосиёсий вазиятлардан келиб 
чиқиб тақиқларга тушиб қолган вақтларда 
маҳсулот ўз вақтида етиб келмаслиги куза-
тилган. Айни шу даврда маҳсулот реализация 
қилинмаган, бироқ маблағ ўтказилгани учун 
солиққа тортилиши ҳолатлари мавжуд.

Катта ҳажмда бензин олиб кирилган-
да уларни сақлаш учун сиғимлар мавжуд 
эмас ёки борларининг ижараси қиммат. 
 Туркманистондан бензинни харид қилиш жа-
раёни жуда кўп вақтни талаб қилмоқда. 

Қисқаси, бензин масаласида муаммолар 
бор. Уларни аниқлаш ва тизимли равишда 
ҳал этиш чораларини кўриш муҳим вазифага 
айланмоқда. Акс ҳолда бир салбий ҳолатдан 
иккинчиси юзага чиқиб келаверади. Шулар-
дан энг охиргиларидан бирини келтирамиз.

Бош прокуратура ҳузуридаги Иқтисодий 
жиноятларга қарши курашиш департаменти 
Бухоро вилоят бошқармаси ҳамда ҳудудий 
бўлимлари томонидан ўтказилган тезкор тад-
бирларда 14 фуқаро ноқонуний даромад орт-
тириш мақсадида яшаш хонадонида бензинни 
чакана сотиш билан шуғулланиб келаётгани 
аниқланган. Улардан жами 1 270 литр бензин 
ашёвий далил сифатида олинган. Департамент-
нинг Бекобод шаҳри бўлими томонидан ИИБ 
ходимлари билан ҳамкорликда ўтказилган тез-
кор тадбирда фуқаро Р.Р. ноқонуний даромад 
орттириш мақсадида фуқаро М.Х.га 2000 литр 
бензинни 22 миллион сўм ва 100 АҚШ долла-
рига сотган вақтида ушланган. 

Айни пайтда мазкур ҳолатлар юзасидан 
Маъмурий жавобгарлик тўғрисидаги кодекс-
нинг тегишли моддалари билан қонуний  
чоралар кўрилмоқда.

 Муҳими, бу борада қилинаётган ишлар, 
кўрилаётган чоралар ёнилғи таъминотидаги 
узилиш ва етишмовчиликларни камайтириш-
га қаратилган. 

Дилшод ЖУМАБОЕВ,
журналист

БЕНЗИН НИМАГА МУАММО БЎЛМО£ДА?

ЭЛЕКТРОМОБИЛЛАР 
келажак транспорти

шу кунларда юртимизда бензин муаммоси юзага келган. 
Ҳаво совиши туфайли билан автомобилларга газ қуйиш 
шохобчаларига киритилган чекловлар сабаб бензин қуйиш 
шохобчаларидаги навбатлар ортган. Ҳайдовчилар орасида 
оммалашган аИ-80 бензини эса ҳамма жойда ҳам мавжуд 
эмас ва чекланган миқдорда сотилмоқда. 

Педагог — келажак бунёдкори. Ёшларни тарбиялаш ва ўқитиш билан 

шуғулланувчи, шу соҳа бўйича махсус тайёргарликка эга бўлган масъулиятли 
касб эгаси ҳисобланади. Педагог келажак авлодни тарбиялайди, уни ҳар 

томонлама баркамол шахс қилиб вояга етказади.

Холбой ИБРАИМОВ,            
Т.Н.Қори Ниёзий номидаги 
Ўзбекистон педагогика фанлари 
илмий-тадқиқот институти 
директори, академик 

Абдуғаффор ЖЎРАЕВ,
иқтисодиёт фанлари доктори, 
профессор

Уйғоқ фикр Нуқтаи назар

Соғлом турмуш тарзи

“Касаллигим ортга 
чекинди”

Авваллари анча чаққон, тенгдошларига 
нисбатан доим ёш кўринадиган Муҳаббат 
опа негадир кейинги пайтда тезтез толиқа-
диган бўлиб қолди. Олдин бундай бўлмага-
ни учун хавотирлана бошлади. Балки ўтиб 
кетар деган ниятда шундоққина кўча бошига 
бирикки бориб келадиган бўлди. Аммо ба-
рибир тез чарчоқ, нафас олиши қийинлаши-
ши ортга чекинмади. Айниқса, уй эшиги ол-
дидаги атиги тўрт поғона зинадан кўтарилиш 
ҳам мушкулдек туюларди. 

Ўзича шифокор кўригидан ўтишга ис-
тиҳола қилиб, иккиуч кун жимгина юрди. 
Аммо фарзандлари буни сезиб қолгач, бари-
бир қўйишмади. Бошқа жойга бормасада, 
маҳалладаги оилавий поликлиникага бориш-
га кўндиришди. 

Шифокорлар тиббий кўрикдан ўткази-
шаркан, бу ҳолат қачондан бошланганини 
суриштиришди. 

— Қариликми, билмадим. Кейинги пайтда 
бир оз юрсам нафас олишим оғирлашгандай 
бўлмоқда. Ёш ҳам олтмишдан ошди, балки 
кексалик аломати шу бўлса керак, — дея ку-
либ жавоб берди Муҳаббат опа. 

— Олдинги кўриклардан ўтган вақтин-
гиз анча соғлом эдингиз. Лекин бугун бир оз 
ҳорғинсиз. Вазнингиз ҳам ошибдида, — дея 

Жумладан, барча мактабгача таълим 
муассасаларини миллий қадриятларга мос 
ўқувуслубий материаллар билан таъмин-
лаш, ватанпарварлик руҳида тарбиялаш 
орқали ўқувчиларда “жиноятга қарши им-
мунитет”ни шакллантириш, мунтазам дарс 
қолдирувчи, хулқатворида камчилиги бор 
ўқувчиларга алоҳида эътиборни кучайти-
риш, бу борада отаоналар, маҳалла раис-
ларининг масъулиятини оширишга устувор 
аҳамият берилади.

Сурхондарё вилоятидаги таълим сифати 
паст бир неча умумтаълим мактаби Термиз 
агротехнологиялар ва инновацион ривожла-
ниш институтига бириктирилган. Уларда 
ўқитиш сифати ва педагогларнинг касбий 
маҳоратини ошириш учун институтнинг ил-
мий даражали профессорўқитувчиларидан 
иборат мобиль методик гуруҳлар шакллан-
тирилди. Амалий ёрдам бериш мақсадида 
белгиланган тартибда иш режаси тузилиб, 
мактабларда рейтинг кўрсаткичи мезонла-

Мактаблардаги инспекторпсихолог штати 
Ички ишлар вазирлигидан Миллий гвардия 
тизимига ўтказилди. Отаоналар ва маҳалла 
раисларининг бу борадаги масъулияти оши-
рилгани, “Мактаб — отаона — маҳалла” 
занжири асосида мулоқот платформаси ишга 
туширилиши соҳадаги камчиликларни бар-
тараф этишга, албатта, ўз ижобий таъсирини 
кўрсатади. Чунки бола маҳаллада ўсиб улғая-
ди. Унинг яхшиёмони маҳаллага маълум. Бу 
чоралар ватанни севувчи, элюрт корига камар-
баста бўлувчи маънавияти юксак ёшларнинг 
камолига хизмат қилади.

Ёш авлод тарбияси жуда муҳим ва масъу-
лиятли масаладир. Чунки юртнинг эртасини 
шулар белгилайди. Дунёнинг турли бурчакла-
рида зиддиятлар кучaйиб бoрaётгaн бугунги 
таҳликали зaмoндa болалар тарбияси маса-
ласида сергак ва огоҳ бўлиш ҳар қачонгидан 
муҳим. Шу ўринда буюк аждодларимиз меро-
сига мурожаат қилиш мақсадга мувофиқ. Абу 
Райҳон Берунийнинг ёш авлодни тарбиялашда 
уч нарса муҳим роль ўйнашини таъкидлагани 
бежиз эмас. Бу ирсият, муҳит ва тарбия. Абу 
Наср Форобий эса  таълимтарбияда рағбат-
лантириш, одатлантириш ва мажбур этиш ус-
лубларини илгари сурган. Ҳар иккала усул ҳам 
пировардида инсонни ҳар томонлама камолга 
етказиш мақсадини кўзлайди.

рини юқори поғонага кўтариш борасида қа-
тор амалий ишлар қилинмоқда.

Шунингдек, йиғилишда касбий ва олий 
таълимнинг айрим йўналишлари замонавий 
меҳнат бозори талабларига ва технологик 
тараққиёт тенденцияларига мос келмаслиги 
таъкидланди. Иш берувчиларда кадрларга 
катта эҳтиёж бор, талабаларда ишлаш учун 
иштиёқ бор, лекин уларни боғлайдиган 
тизим йўқ. Мана шу йўналишдаги ишлар 
изчиллигини таъминлаш учун шаҳар ва ту-
манлардаги касбҳунар мактаблари ҳамда 
техникумларда институт билан ҳамкорликда 
дарслар ўтиш йўлга қўйилди.

Профессионал таълим муассасаларини 
методик ва илмий жиҳатдан қўллабқув-
ватлаш учун Термиз агротехнологиялар ва 
инновацион ривожланиш институти Термиз 
шаҳридаги касбҳунар мактаби, Шўрчи ту-
манидаги 2касбҳунар мактаби, Қумқўрғон 
туманидаги 1касбҳунар мактаби, Бандихон 
сув хўжалиги ва мелиорация коллежи, Де-
нов туманидаги Ҳазорбоғ агротехнология
лар техникуми, Қизириқ агротехнология лар 
техникуми, Қумқўрғон агротехнологиялар 
техникумини оталиққа олган. Уларга илмий 
даражали, малакали 30 педагог ҳамда 5 док-
торант бириктирилган. Шу тариқа мазкур 
профессионал таълим муассасаларига ме-
тодик ва илмий жиҳатдан ёрдам кўрсатиш 
бўйича чоратадбирлар босқичмабосқич 
амалга оширилмоқда.

Президентимизнинг “Профессионал таъ-
лим тизимини янада такомиллаштиришга 
доир қўшимча чоратадбирлар тўғрисида”ги 
фармонига мувофиқ, техникумларни муваф-
фақиятли тамомлаган йигитқизлардан 44 на-
фари институтга суҳбат асосида 2курсдан та-
лабаликка қабул қилинди. Бу ҳам ёшларнинг 
ҳаётда ўз ўрнини топиш, олий маълумотли 
бўлиши йўлидаги имкониятдир.

Бундан ташқари, йиғилишда маданият 
соҳасида илгари белгиланган вазифалар 
ижроси таҳлил қилинганда ҳар бир туманда 
кинозал, кутубхона ва клубларга эга мада
ният саройи барпо этиш, ҳудудларда мада-
ний тадбирлар ўтказиш, ёшларни санъатга 
кенг жалб этиш зарурлиги қайд этилди. 
Маҳаллаларни оммавий спорт турлари-
дан бирига ихтисослаштириш, вилоят ва 
респуб лика мусобақаларини ташкил этиш 
бўйича вазифалар белгилаб берилди.

Бу йўналишда ҳам Термиз агротехноло-
гиялар ва инновацион ривожланиш инсти-
тутида “Беш муҳим ташаббус”, “Талабалар 
лигаси”, “Заковат” беллашувлари ҳамда 
спортнинг ўнга яқин тури бўйича “Ректор 
кубоги” мусобақалари ўтказиб келинмоқда.

Ўзбекистон ёшлар иттифоқи бош
ланғич ташкилоти ташкил этган “Интел-
лектуал лойиҳалар” клубида талабаларни 
китобхонлик, топқирлик ва зукколикка 
чорловчи бир қанча лойиҳалар амалга 
оширилмоқда. Ҳафта давомида “Зако-
ват”, “Брейнринг” беллашувлари, шах-
матшашка бўйича ички чемпионат-
лар ўтказилади. Шунингдек, ёшларни 
ватанпарварлик, юртга садоқат руҳида тар-
биялаш учун тегишли ташкилотлар билан 
ҳамкорликда ҳар ҳафтада “Очиқ эшиклар 
куни”, “Ҳарбий қисмда бир кун” лойиҳа-
лари мунтазам ташкил этилмоқда.

Бу саъйҳаракатлар мамлакат миқёсида 
бошланган кенг қамровли ишларнинг ви-
лоят доирасида сифат ва самара жиҳатидан 
янги босқичга чиқишига ҳисса бўлиб қў-
шилмоқда. Қолаверса, институт жамоаси 
замонавий ва сифатли таълим бериш, аграр 
соҳадаги инновацион лойиҳалар самарадор-
лигини ошириш жараёнида фаол қатнашиш 
билан бирга ёш авлод келажагига дахлдор-
лик туйғуси билан меҳнат қилмоқда.

Ўзбек Навоийни ўқимай қўйса,
Олтин бошнинг калла бўлгани шудир.
Бедил қолиб, Демьян Беднийни суйса,
Қора сочнинг малла бўлгани шудир, 
деб ёзган эди Эркин Воҳидов. 
Қаранг, тарбия ҳақида қандай чиройли 

ўгит. Миллий ғурур, Ватанга садоқат, элюрт-
га муҳаббат туйғулари болалар онгига ёшлик-
дан сингдирилиши керак. Бугун ўғилқизлар 
руҳиятини ташқи хавфлардан ҳимоя қилиш, 
уларда ватанпарварлик туйғусини шаклланти-
ришда, албатта, отаона, маҳалланинг ўрнини 
ҳеч нарса билан қиёслаб бўлмайди. Афсуски, 
ёшлар орасида нотўғри йўлга кирганлар ҳам 
бор. Уларнинг оилавий шароитлари ўрганили-
ши шарт.

Кўпинча отаона иш билан овора, болалар 
билан мулоқот юзаки, уларнинг руҳияти, маъна-
вияти эътибордан четда қолаётганини ҳам инкор 
эта олмаймиз. Бу — бизнинг оғриқли нуқтамиз. 
Отаона фарзанди комил бўлишини истайди, бу-
нинг учун нима қилиш керак, деган саволга юзма 
юз келганида эса боши қотади. Демак, ибрат йўқ, 
намуна йўқ. Болага эса  отаона, маҳаллакўй 

ибрат бўлади. Агар оилада ота китобхон бўлса, 
фарзанд ҳам китобга меҳр билан улғаяди. Она 
илмли бўлса, боланинг илмга муҳаббати ортади. 
Бундай руҳда тарбияланган бола таълимни яхши 
ўзлаштиради. Шу элга кераклигини ҳис қилади, 
Ватан равнақига ўзини дахлдор, деб билади.

Шу ўринда, ёш авлодни тарбия қилишда 
энг муҳим касб эгалари бўлган  педагогларни 

қонунан ҳимоя қилиш борасидаги ишлар 
хусусида ҳам тўхталсак. “Педагогнинг мақо-
ми тўғрисида”ги қонун қабул қилиниши 
биз, педагогларнинг шарафини улуғлади, 
қалбимизда катта ғурур уйғотди. Қонунда 
педагогнинг касбий фаолияти, ҳуқуқлари, 
мажбуриятлари, педагогик этика қоидалари, 
педагогларни ўқитиш ҳамда уларни қайта 
тайёрлаш ва малакасини ошириш, рағбатлан-
тириш, ижтимоий ҳимоя қилиш каби норма-
лар белгиланди. Энди педагоглар ғуруриф-
тихор билан баралла: “Мен — педагогман”, 
“Мен — эртанги кун пойдеворини қурадиган 
ёшлар мураббийсиман”, деб айта олади.

Педагог — келажак бунёдкори. Ёшларни 
тарбиялаш ва ўқитиш билан шуғулланувчи, 
шу соҳа бўйича махсус тайёргарликка эга 
бўлган масъулиятли касб эгаси ҳисобланади. 
Педагог келажак авлодни тарбиялайди, уни 
ҳар томонлама баркамол шахс қилиб вояга 
етказади.

Президентимизнинг ушбу қонунни им-
золаши келажак авлодни тарбиялашда биз, 
педагоглар олдига жуда катта вазифалар 

қўйиши, масъулиятимизни янада оши-
риши билан ҳам аҳамиятлидир. Шунинг 
учун таълимни демократлаштириш, ин-
сонпарварлаштириш, ижтимоийлаштириш, 
таълим олувчиларнинг сифатли таълим 
хизматларидан фойдаланишида малакали 
педагог кадрларни тайёрлаш олдимизда 
турган асосий омил бўлмоғи лозим.

доктор дафтарига нималарнидир қайд қилиб 
қўйди.

— Ҳа, энди рўзғорни келинларга топшир-
гач, одам дангаса ҳам бўлиб қоларкан. Қўл-
ни совуқ сувга урмай қўйганимизга ҳам анча 
бўлдида. Демак, ҳаракат қилиб турган яхши 
эканда, шундайми, дўхтир, — дея савол на-
зари билан боқди. 

— Албатта, саломатликнинг калити 
жисмоний фаолликда. Энди, онахон, ростини 
айтадиган бўлсак, сизда вазн ортиши натижа-
сида юрак қонтомир касалликлари пайдо бўл-
моқда. Бунинг олдини олмасак бўлмайди, —  
дея жиддий қараш қилди шифокор.

— Унда керакли дориларни ёзиб беринг, 
муолажа олишни бошлайман.

— Нега бемор бўлган киши фақат дори 
укол олишга шошилади. Аксинча, буларсиз 
ҳам одам шифо топиши мумкин. Одамнинг 
ўзида хоҳиш бўлса бўлгани, — деди доктор. 

— Шундай йўли ҳам бор эканми, — дея 
ҳайратини яширолмади опа. 

Шифокор кўрсатмасига кўра, дорисиз 
даво йўлини танлаган Муҳаббат опа астойдил 
саломатлиги учун курашишга бел боғлади. 
Аммо бу осон бўлмаслиги аниқ эди. Шундай 
бўлсада, ортга чекинмасликка аҳд қилди. 

Эрта тонгдан туриб, шифокорлар айтгани-
дек, олдин ҳовли айланиб юрадиган бўлди. Ке
йинчалик кўчага чиқиб, пиёдалар  йўлакчасида 
сайр қилишни одат қилди. Қишлоқда кекса аёл-
нинг азонда юриши дастлаб кўпчиликка ғалати 

кўринди. Аммо Муҳаббат опа кейинчалик бу-
нинг ижобий томонини сезгач, қолган тенгдош
ларига, ёшларга ҳам тавсия қиладиган бўлди. 
Оқибатда саломатлик сари қадам ташловчилар 
унинг ортидан эргаша бошлади. 

— Биринчи кунлари бир оз қийналган   
дим, — дейди Яккабоғ тумани Эсат қишлоғи-
лик Муҳаббат Бобоназарова. — Шундай бўл-
сада, ўзимни мажбурлаб юришга ҳаракат қил-
дим. Бир ҳафталар ўрганишим қийин кечди. 
Оёқларимда оғриқ пайдо бўлиб, юришимга 
халақит берди. Аммо бу одатни тўхтатмадим. 
Орадан ўн кунлар ўтгач, ўзимни яхши ҳис қила 
бош ладим. Энди ҳовли менга торлик қилиб, 
қишлоғимиз кўчаси бўйлаб юрадиган бўлдим. 
Гоҳида айрим кишилар бу ишимдан ранжиган 
бўлди. Эътибор қилмадим. Мана, орадан тўрт 
йил вақт ўтган бўлсада, ҳамон бу машғулотни 
тўхтатганим йўқ. Аксинча, бошқаларни ҳам 
қизиқтириб қўйдим. Шифокор кўригига борга-
нимда улар инсон ўзининг баъзи касалликлари-
ни дорисиз даволаши мумкинлигини айтганида 
ишонмагандим. Буни ўзим амалиётда синаб, 
соғлиғимни тиклаб олдим. Ҳозир ҳеч қандай 
дард безовта қилмайди. Шу боис, қишлоқдош
ларимга ҳам, яқинларимга ҳам кўпроқ пиёда 
юришни тавсия қилиб келаман. Бундан ташқа-
ри, соғлом овқатланишга ҳам жиддий эътибор 
қаратиш лозим. Соғлом турмуш кечирганга 
нима етсин?

Қариндош қудалар қисмати
Аканинг ўғли вояга етиб, мустақил ҳаёт-

га қадам ташлаш вақти келди. Оиладагилар 
келин излашга киришди. Куёв бўлмишнинг 
хабари йўқ, кимдир қўшни қизни, яна бирови 
бошқасини топиб, маъқуллашга тушди. Аммо 
оилада отанинг гапини ҳеч ким қайтара ол-
мади. Ота анчадан бери синглисининг қизини 
келин қилиш ниятида эди. Бундан синглиси-
ни ҳам хабардор қилиб қўйган. Тезда ўртага 
совчи қўйилиб, тўйга ҳозирлик бошланди.

Урфодатларга кўра, тўй қилиниб, хона-
донга келин олиб келинди. Ёшлар бахтли 
ҳаёт кечиришни бошлади. Афсуски, бу бах-
тиёр кунлар ортидан қайғули дамлар яқин-
лашаётганини ҳеч ким сезмасди. Ҳаммаси 
ёш оилада фарзанд дунёга келгандан сўнг 
бошланди. Тўнғич набиранинг туғилиши қу-
даларни ҳам мамнун этди. 

Яхши ниятлар билан чақалоққа исм қў
йишди. Кунлар кетидан ойлар ўта бошлади. 
Ачинарлиси, гўдакнинг ривожланиши не-
гадир анча суст. Бошқа гўдаклардан фарқли 

ўлароқ, саломатлигида нуқсони бордек эди. 
Ёш она буни бир оз кеч англади. Шифокор 
кўригига олиб борилгач, бола туғма ногирон 
экани аниқланди. 

Ёш отаона фарзандини даволатиш истаги-
да қанчалик елибюгурмасин барибир фойдаси 
бўлмади. Имконияти чекланган бола юзига тер-
милиб, онанинг ҳам ранги сарғайди. Иккинчи 
бор она бўлишга эса юраги дош бермай қолди. 
Афсуски, катта орзулар билан дунёга келтирган 
иккинчи фарзанд ҳам соғлом эмасди. Бу сафар 
ҳам докторлар маслаҳатига борган ёш отаона 
олдин айтилганидек, акасингилнинг фарзанд-
лари турмуш қуриши оқибатида бу ҳолат бўла-
ётганини такрорлашди. 

Бу орада турли гапсўзлар кўпайди. Оила-
да келишмовчиликлар бошланди. Оқибатда 
ёш оила ўртасидаги низо қудалар ўртасида 
ҳам пайдо бўлиб, орзуҳаваслар билан фар-
зандларини бирбирига боғлаган акасингил 
орасига совуқчилик тушди. Шу ҳолатдан 
сўнг тиббиёт ходимлари кўп бора қишлоқ 
одамлари орасида тушунтиришлар, тарғибот 
тадбирлари ўтказди. Натижада азалдан одат 
тусига кириб қолган қариндошлар ўртасида-
ги қуда бўлиш урфига барҳам берилди.

— Шу ҳудудга ишга келганимга йигирма 
беш йил бўлди, — дейди Яккабоғ туманида-
ги Эсат маҳалласида жойлашган 66оилавий 
шифохона бош ҳамшираси Ибодат  Муродова. 
— Маҳалламизда биргина шу қишлоқда 

 илгаридан ёмон одат мавжуд эди. Қишлоқда-
ги оилалар жуда яқин қариндош бўлсада, 
бирбирига қиз узатиб, ўғил уйлантириб кел-
ган. Туғма ногиронлик билан боғлиқ турли 
ҳолатлар битта эмас, кўплаб оилаларда куза-
тилган бўлсада, ҳеч ким бунинг асл сабаби-
ни ўйлаб ҳам кўрмаган. 

Кейинги йилларда фуқароларда тиббий 
маданият ҳам анча шаклланиб қолди. Бун-
дан ташқари, патронаж ҳамширалар билан 
биргаликда доимий равишда аҳоли, айниқса, 
хотинқизлар ўртасида аниқ мисоллар асоси-
да тушунтиришлар олиб борилиши самара 
бермоқда. Бугун Эсатда қариндошлар ўрта-
сида қуда бўлиш ҳолатлари учрамай қолди. 
Бунинг натижасида фарзандлар соғлом туғи-
либ, оилалар барқарорлиги ошган. 

Астойдил ишлаш лозим
Манғитой Ҳайдарова Эсат маҳалласидаги 

кичик тиббиёт пунктига ишга келганида ҳали 
ёшгина эди. У пайтлари шароит ҳам ўзига яра-
ша. Беморларга хизмат кўрсатиш учун имко-
ният етарли эмасди. Битта ўзи хонадонмахо-
надон юриб, одамлар дардига қулоқ тутар, 
қўлидан келганча дардмандларни даволашга 
интиларди. Одамларни соғлом турмуш тарзи-
га риоя қилишга чақиришни канда қилмасди.

Тиббиёт ходимлари етишмаслиги боис, 
бирор ёрдамчи ҳамшира ҳам йўқ эди. Шу 

сабаб узоқ вақт бир ўзи ишлади. Кўп қийин-
чиликларга дуч келсада, касбига содиқлиги 
боис, ишини ташлаб кетишга уринмади. На-
тижада қилган меҳнатлари инобатга олиниб, 
1997 йил 1даражали “Соғлом авлод”  ордени 
билан тақдирланди. Манғитой опа бугун ёши 
етмишга яқинлашаётган бўлсада, ҳамон 
аҳолига хизмат кўрсатишдан чарчагани йўқ. 
Айни пайтда 66оилавий поликлиниканинг 
тажрибали врачларидан бири.

— Шу маҳалладаги тиббиёт пунктига 1980 
йил ишга келганман, — дейди М.Ҳайдарова. 
— Гоҳида ўтган иш давримни таҳлил қилиб 
кўраман. Баъзи даврлар бўлдики, сен шифокор-
мисан, касбинг нима, деб сўраб ўтиришмади. 
Мавсум бошландими, пахтага, ҳашарга чиқиш 
керак. Мана, шукрки, бугун барчаси ўз измига 
тушди. Бундай дориламон замонда мен бир 
четда томошабин бўлиб ўтиролмайман. Шун-
дай шароитлар бор экан, ишламай бўладими? 
Ахир бундай кунларни қанча кутдик.

— Яқинда Президентимизнинг “Қашқадарё 
вилоятида аҳоли саломатлигини муҳофаза қи-
лиш ҳамда соғлиқни сақлаш тизимини янги 
босқичга кўтариш чоратадбирлари тўғриси-
да”ги қарори эълон қилинди, — дейди Яккабоғ 
тумани Эсат маҳалласидаги  66оилавий поли-
клиника бош шифокори Юсуф Раҳматов. —  
Қарорга асосан, вилоятимизда қатор ишлар 
амалга оширилиши белгиланди. Жумладан, 
янги шифохоналар қуриш, соғлом турмуш тар-
зини шакллантириш каби вазифалар қўйилган. 

Поликлиника бешта маҳаллага хизмат 
кўрсатади. Бугун жами 78 нафар тиббиёт 
ходими фаолият юритиб келмоқда. Ходим-
лар алоҳида бригадаларга бўлинган ҳолда 
доимий равишда аҳоли орасида тарғибот 
ишларини олиб бормоқда. Ҳозир аҳоли тўрт 
гуруҳга бўлинган, биринчи гуруҳ  — соғлом 
кишилар, иккинчиси — паст хавф гуруҳи-
га кирувчилар, учинчиси — ўрта хавф гу-
руҳи, тўртинчиси — юқори хавф гуруҳлари. 
Соғлом овқатланиш, жисмоний фаоллик, 
соғлом турмуш тарзига амал қилиш натижа-
сида пастки гуруҳдагиларни биринчи гуруҳ-
га қўшишга ҳаракат бошланган. Натижа эса 
ёмон эмас. Ҳозир иккинчидан бирга, учдан 
иккига, тўртдан учга ўтаётганлар сафи ортиб 
бормоқда. Бунинг учун график асосида аҳо-
лини қизиқтирган ҳолда ўзгаришига қараб, 
гуруҳлари ўзгартириб борилмоқда. 

Қашқадарё вилояти Соғлиқни сақлаш 
бошқармаси мутасаддиларининг таъкидла-
шича, бугунги кунда Яккабоғ тумани Эсат 
маҳалласи аҳолиси ўртасида соғлом турмуш 
тарзи бошқа ҳудудларга ўрнак бўларли. Ҳу-
дудда шифокорлар ташаббуси билан одамлар 
жисмоний фаоллик орқали даво топмоқда. 
Аслида,  бирор сўм харажатсиз шифо топиш-
нинг ўзи катта фойда. Шундай экан, сиз ҳам 
соғлом турмуш тарзи сари ҳаракатни бугун-
дан бошланг.

Акбар РАҲМОНОВ,
“Янги Ўзбекистон” мухбири

ЭНГ ЯХШИСИ – ДОРИСИЗ ДАВО

ирсиЯт, МУ²ит, тарБиЯ

ИЖТИМОИЙ СО¥А РИВОЖИ
оЛИЙ ТаъЛИМ МуассасаЛарИ 
фаоЛИЯТИ БИЛаН МушТарак

Мамлакатимизда ижтимоий давлат қурилиши 
стратегик мақсад сифатида белгиланган. аҳоли учун 
муносиб турмуш шароити яратиш, таълим, соғлиқни 
сақлаш, маданият ва спортни ривожлантириш 
бўйича барча чора-тадбирлар кўрилмоқда. Бироқ 
бу соҳаларда аҳоли билан ишлаш, замонавий 
стандартларни жорий этиш, рақамлаштириш 
борасида камчиликлар мавжуд. шу йилнинг  
5 февралида ижтимоий соҳадаги устувор вазифалар 
муҳокамасига бағишлаб ўтказилган видеоселектор 
йиғилишида айни шу муаммолар таҳлил қилиниб, 
жорий йилдаги вазифалар белгилаб олинди.

инсонийликнинг уч му³им асоси
Давлатимиз раҳбари раислигида жорий йил 5 февраль куни ижтимоий 
соҳалардаги устувор вазифалар муҳокамаси юзасидан ўтказилган видеоселектор 
йиғилишида фарзандларимиз таълим-тарбияси масаласига алоҳида эътибор 
қаратилди. Мактаб ўқувчиларини ватанпарварлик руҳида тарбиялаш орқали 
уларда ҳуқуқбузарликка қарши иммунитет ҳосил қилиш зарурлиги таъкидланди.

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

МУАССИС:
Ўзбекистон Республикаси 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047рақам билан рўйхатга олинган.  
Нашр индекси — 236. Буюртма  — 742.

44621 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  

Мусаҳҳиҳ: Малоҳат Мингбоева
Дизайнер: Зафар Рўзиев

Халқимизда “Оққан дарё оқмай қолмайди”, деган ҳикмат бор. Дарёларимиз янада тўлиб-

тошиб, мавжланиб оқишини йўлга қўйиш борасида мамлакат миқёсида ишга тушган 
тарихий ҳаракатларга ҳар биримиз ўз ҳиссамизни қўшиш учун, аввало, ичимиздаги 

лоқайдлик деб аталмиш иллатлардан халос бўлайлик.

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

Қизилқум саҳросининг ҳайвонот ва 
наботот олами тамомила ўзгача. Навоий 
вилояти марказидан қарийб 400 километр 
узоқликда жойлашган Учқудуқ тумани-
нинг Жарақудуқ дараси — очиқ осмон 
остидаги ноёб палеонтологик музей ҳисоб
ланади. Илмий фаразларга кўра, тахминан 
95 миллион йил аввал ҳудуддаги чинор 
ва қирққулоқларнинг вертикал ҳолатдаги 
тош ларга айланиши натижасида “тошўр-
мон” юзага келган. 

Бу ерда тош қотган чиғаноқлар, аку-
ла тишлари ва суяклари, дарахт танаси ва 
мевалари, ҳатто ўрдакбурун динозаврнинг 
тошга айланган болдир суякларини ҳам 
кўриш мумкин. Буларнинг барчаси қачон-
лардир Қизилқум саҳроси ўрнида улкан 
денгиз бўлганидан далолат беради.

Сиру синоатга тўла “тошўрмон”нинг 
пайдо бўлиши ҳақида турли тахминлар 
мавжуд. 

— “Тошўрмон” 95 миллион йиллар ав-
вал Қизилқум саҳроси ўрнида бўлган қа-
димги Тетис денгизи қирғоғига келиб туш-
ган метеорит қолдиқлари бўлиши мумкин, 
деган қарашлар ҳам бор. Шунингдек, ўша 

“Сув қимматми ёки олтин”, деган са-
волимга отам доимо “Сув қиммат”, дея 
жавоб берган. Инсон бу дунёга келиб, илк 
тотинган неъмати она сутидан сўнг сув-
дир.  Ҳаётдан кетар чоғида ҳам у фақат сув 
сўрайди. “Оғзига сув томизиб тур”, дейи-
лади. 

Сув гапиради. Булоқларнинг қўнғироқ-
дек овози бор. Уни тинглай билиш керак. 
Уни тушунмоқ, унга жўр бўлмоқ керак. 

Шаршаралар ҳаёт наволарини куйлай-
ди. Жилғалар, ирмоқларнинг чулдираши 
жонингга роҳат бағишлайди. Улар ўз тили-
да — сув тилида гапиради, куйлайди. 

Юртим, биз исрофга юз тутиб, сувла-
рингни ифлосладик. Сувни исроф қилаёт-
ганларга лоқайд бўлдик. Натижада бундан 
3035 йил олдин мамлакатимизда фой-
даланилган сув миқдори 6264 миллиард  
куб метр атрофида бўлган бўлса, бугунга 
келиб, 5152 миллиард куб метрга тушиб 
қолди. Бу билимсизлигимиз, инсофсизли-
гимиз, бешафқатлигимиз оқибати. 

Уйқудан уйғонганимиздан то уйқуга 
кетгунимизча ҳар биримиз қанчаданқанча 
сувни исроф қилаётганимизни тасаввур ҳам 
қилиб кўрмадик. “Олдингдан оққан сув нинг 
қадри йўқ”. Бу қадим ибора ҳам бизни ин-
софга келтиролмади. Жўмраклардан бемақ-
сад оқиб ётган сув, оддий одам ҳам тузата 
олиши мумкин бўлган сув қувурларидан 
йиллар давомида томиб ётган томчилардан 
тонналаб оқаётган обиҳаётга бефарқмиз. 
Ёз фаслида ичимлик сувга гилам юваётган 
маҳалладошлар, йилўн икки ой машинаси-
ни айнан шу сувда ялтиратаётган қўшнилар 
сафига ўзимиз ҳам қўшилдик.

даврда дарахтлар ва сув остида ўсадиган 
паст буталар дарё бўйларида жойлашган. 
Теваракатрофдан қум сув билан оқиб ке-
лиши натижасида астасекин дарахтлар 
атрофига йиғилиб, тошга айлана бошлай-
ди. Натижада ўсимликлар қурийди. Бу-
тунлай қуриб битган дарахтлар ўрнида 
бўшлиқ пайдо бўлади, бу бўшлиқ қум ва 
чўкинди билан қопланади. Миллион йил-
лар давомида бу чўкиндилар тошга айлан-
ган, деган тахминлар ҳам йўқ эмас, — дей
ди Сармишсой давлат музей қўриқхонаси 
раҳбари Рамазон Эгамов.

Бугунги кунда вилоятда 500 га яқин 
археологик, 300 дан зиёд меъморчилик ёд-
горликлари рўйхатга олинган. Шу ўринда 
Сангижумондаги қимирлаб турувчи ул-
кан тошлар, Сармишсойдаги тошга ўйиб 
чизилган қоя суратлар, Нурота чашмаси 
ва бошқа ёдгорликларни таъкидлаб ўтиш 
жоиз. “Тошўрмон” мўъжизаси ҳам маҳал-
лий ва хорижлик сайёҳларни ўзига тобора 
кўп жалб қилмоқда. 

Таъкидлаш жоиз, дунёнинг кўплаб 
мамлакатларида ноёб тошларнинг сеҳрли 
оламини ўзида мужассам этган шундай 

“тошўрмон”лар мавжуд. Масалан, Юнань 
провинциясида 350 квадрат километр май-
донни эгаллаган “Тошўрмон” миллий пар-
ки Хитойнинг табиий ёдгорликлари рўйха-
тига киритилган. Лена дарёсининг Якутск 
оқимидан 60 километр юқорида жойлаш-
ган яна бир “Тошўрмон” сайёҳларнинг се-
вимли масканига айланган.

Болгарияда эса Варна ва София шаҳар-
лари орасида жойлашган ажойиб “Тошўр-
мон” 50 миллион йиллар олдин денгиз бўл-
ган бу жойларда сув тугаб, кварцли қумлар 
бирлашган ва мустаҳкам тош устунларга 

айланиши натижасида вужудга келган. Тах-
минларга кўра, АҚШнинг Аризона чўлла-
рида ястаниб ётган “Тошўрмон” энг катта 
ҳудудга эга. Қизилқум саҳросидаги мўъжи-
завий маскан эса ўзида тарихни ёрқинроқ 
акс эттиргани билан улардан фарқ қилади.

Маълумотларга кўра, Қизилқум саҳро-
сининг геологик ҳолатини ўрганиш учун 

катта тадқиқот ишлари ўтказилган.  Бундан 
5060 йил илгари Жарақудуқ дараси му-
тахассислар томонидан тўлиқ ўрганиб 
чиқилган. Қизилқум саҳросида қадимда 
дунёдаги энг йирик ўтхўр динозаврлар 
яшагани тўғрисида ҳам маълумотлар бор. 
Буни тасдиқлаш мақсадида Жарақудуқдан 
топилган динозавр суяклари олиниб, ил-
мийтекшириш институтларида ўрганил-
ган. Ҳақиқатан, динозавр ҳамда денгизда 
яшаган йиртқич балиқлар суягида тажриба 
ўтказиб, жониворларнинг тури ҳамда ёши-
ни аниқлаш имкониятига эга бўлинган. 

“Тошўрмон”да сувда яшаган йиртқич 
балиқларнинг тишлари, умуртқа ва бош ча-
ноғи суяклари тош қотган ҳолатда сочилиб 
ётибди. Бунинг учун уларни ковлаб, архео-
логик тадқиқот қилиб ўтиришга ҳожат ҳам 
йўқ. Фақат уларга тегмаслик керак, дея таъ-
кидлайди мутахассислар. 

— Қизилқум саҳросида Жарақудуқ 
“Тош ўрмон”и сингари мўъжизалар кўп. 
Улар ҳали яна ўрганилади, тадқиқ қилина-
ди ва давлат муҳофазасига олинади. Албат-
та, бундай масканларни кўриш ҳар қандай 
сайёҳ учун қизиқарли бўлиши табиий. Бу 
эса юртимизда туризм янада ривожлани-
шига хизмат қилади, — дейди Рамазон 
Эгамов.

Жарақудуқ “Тошўрмон”идан топилган 
энг ноёб топилмалар юртимиздаги давлат 
геология, Навоий вилояти тарихи ва ма-
данияти, Навоий вилояти тарихий ўлка-
шунослик, Зарафшон ва Қизилқум тарихи 
музейларида сақланмоқда. 

Ғолиб АБДУСАЛОМОВ,
“Янги Ўзбекистон” мухбири

“Нонкўрлик қилма”, деган ибора ўзи-
нинг қорнини тўйдириб турган неъматни 
хор қилган одамга нисбатан ишлатилган. У 
замонларда сувни хор қилган одам бўлма-
гани учун “Сувкўрлик қилма”, деган ибо-
ра боболаримиз тилида бўлмаган. Сув ни 
исроф қилаётган, ифлослантираётган биз 
бўлдик. Собиқ иттифоқнинг пахта хомашё 
базасига айлантирилган юртимиз дарёла-
ридаги обиҳаёт қуриб қолганича, томирто-
миригача сўриб олинди. Асосан, туп роқ 
ўзанли каналлар, ариқларга Амударё ва 
Сирдарёнинг суви ҳайдалди ва оқибатда 
3040 фоиз сув тупроққа сингиб кетди.

Пахта яккаҳокимлиги йилларида Орол 
денгизига қилинган шафқатсизлик бадали-
ни тўлаш жуда қимматга тушмоқда. Глобал 
иқлим ўзгариши, минтақада ёғингарчилик 
камайиб бораётгани сув ресурс лари тақ-
чиллигига олиб келмоқда.

Орол денгизининг қуриши билан та-
биатда мувозанат бузилди. Бинобарин, 
денгизнинг қуриган тубидан Ўзбекистон 
ва Қозоғистон ҳудудида пайдо бўлган 6 
миллион гектар майдондан ҳар йили неча 
ўн миллион тонналаб чанг ва заҳарли туз-
лар атмосферага кўтарилиб, олис Помир, 
Тяньшань, ҳатто Гренландия, Арктика 
музликларигача етиб борди. Ҳалокат миқё-
си Марказий Осиёдан ташқарига чиқиб, 
глобал муаммога айланди. Орол денгизи-
нинг сув таъминоти бузилиши Амударё 
ва Сирдарё ҳавзалари экотизимини издан 
чиқариб юборди. Сув сатҳи пасайиши на-
тижасида тўқайзор ва ўрмонзорлар барбод 
бўлди. 173 турдаги ҳайвонлардан 38 тури 
жон сақлаб қолди. Популяцияси нодир 

 миллиондан ошиқ сайғоқнинг юз, икки юз 
боши, 80 дан ортиқ қуш турининг айрим-
ларигина яшаяпти бугун. Қуриган денгиз 
тубининг ландшафти ўзгариб, одамзодга 
зарар келтирувчи жараёнлар бошланди. 
Қум бўронлари, туз кўчкилари инсон са-
ломатлигига таъсир қилувчи ўта хавфли 
касалликларга сабаб бўлмоқда.  

Юртимиздаги ислоҳотлар туфайли 
Оролга ва Оролбўйи аҳолиси елкасига 

меҳр офтоби тегди. Президентимиз 2017 
йил 19 сентябрь куни БМТнинг 72сессия
сида сўзлаган нутқида Орол фожиасига 
тўхталиб, дунё ҳамжамиятининг диққати-
ни яна бир бор мана шу долзарб масалага 
қаратди.

Манзилли дастур ва лойиҳалар 
учун халқаро донорлик ҳамжами-
ятлари ресурсларини жалб этиш 
мақсадида Ўзбекистон ҳукума-
тининг 2018 йил ноябрь ойида-
ги ташаббуси билан 2019 йилда 
БМТ шафелигида Оролбўйи 
минтақаси учун Инсон хавф-
сизлиги бўйича кўп томонла-
ма шериклик траст жамғармаси 
ташкил этилди. Экологик, иқтисо-
дий, озиқовқат хавфсизлиги, аҳоли 
саломатлиги, ижтимоий хавфсизлик 
ҳамда донорлик ҳамкорлиги самарадор-
лигини ошириш йўналишлари жамғарма 
фаолиятининг асосий йўналишлари этиб 
белгиланган. Бу борада Ўзбекистон билан 
биргаликда кўплаб давлат ва халқаро таш-
килотлар фаол ҳаракат қилмоқда

Халқимизда “Оққан дарё оқмай қолмай-
ди”, деган ҳикмат бор. Дарёларимиз янада 
тўлибтошиб, мавжланиб оқишини йўлга 

қўйиш борасида мамлакат миқёсида ишга 
тушган тарихий ҳаракатларга ҳар биримиз 
ўз ҳиссамизни қўшиш учун, аввало, ичи-
миздаги лоқайдлик деб аталмиш иллат-
лардан халос бўлайлик. Сувни ифлослан-
тирмайлик. Қаердадир бир муштипар она 

фариштадек покиза  гўдагини чўмилтириш 
учун тоғорачага сув тўлдираётгандир. Қа-
ердадир тилло патли қушчалар қанотла-
рини сувга ботираётгандир, қаердадир 
йўлбарслар эмаклаб келиб дарёдан сув 
ичаётгандир, қаердадир кийикчалар сув 
симираётгандир.  

Сувни ифлос қилмайлик. Бу дарёлар-
дан нене авлиёлар чанқоғини қондирган, 
таҳоратга сув олган. Оналаримиз гавҳар 
сочини шу сувда ювганини, деҳқону чўпон 
боболаримиз қотган нонини шу сувда иви-
тиб тановул қилганини кўз олдимизга кел-
тирайлик. Инсон чин дунёга кетар чоғида 
ҳам сочидан тирноғигача сувда ювилади, 
уни то маҳшар поклагувчи ҳам сувдир. 

Сув йўқ жойда тоза ҳаво ҳам, хушбўй 
насим ҳам йўқ. Сувнинг ифори бор, ҳиди 
бор. У анвойи гуллар япроқларида, оқ, 
қизил, қирмизи олмалар бўйида бизни эн-
тиктирмиш. Саҳар чоғи соғилган сутда, 
дастурхонимиздаги нонда, оналаримизда 
сув ҳиди бор. Оталаримиз ичаётган новвот 
чойдадир сув ҳиди. 

“Адиблар хиёбони”даги ҳазрат Навоий-
нинг пойидаги атиргулларда, шоҳ ва шоир 
Бобур пойидаги сафсар гулларда, Ойбек 
пойидаги шаббўйларда, Абдулла Авлоний 
пойидаги гулхайриларда, Абдулла Қоди-
рий яшаган ҳовлидаги марварид тутларда 
сувнинг ҳиди бор.

Сувнинг жасоратли тарихи бор. 1939 
йилнинг жазирама ёзида ҳашар йўли билан 

бошланган ҳамда қисқа муддат, яъни 
45 кун ичида қуриб битказилган Кат-
та Фарғона каналининг шонли тари-

хидадир сувнинг ҳиди. Кетмон, замбил 
ва белкураклар қурувчиларнинг асосий 

меҳнат қуроли бўлган. Биринчи кунлардаёқ 
каналдан 510 минг куб метрдан ортиқ тупроқ 
қазиб олинган. Маълумотларга кўра, халқ ҳа-
шарида 180 минг ишчи ва деҳқон ҳамда 3000 
муҳандис — техник ходим қатнашган.

Президентимизнинг 2021 йил 30 
декабр даги “Республикада кўкаламзор-
лаштириш ишларини жадаллаштириш, 
дарахтлар муҳофазасини янада самарали 
ташкил этиш чоратадбирлари тўғриси-
да”ги фармонига асосан, “Яшил макон” 
умуммиллий лойиҳаси доирасида экилган 
ва экилаётган кўчатлар бўй чўзган бўстон-
лардадир сувнинг ҳиди. 

Сув тежовчи технологияларни жорий эт-
ган деҳқон ва тадбиркорларни давлатимиз 
қўллабқувватлаб, субсидиялар ажратмоқда. 
Атрофга боқсангиз, тежамкор технология-
ларга ўтаётганлар сони йилданйилга кўпа
йиб бормоқда. Айниқса, томчилатиб, ёмғир-
латиб, дискрет усулда суғориш, ерни лазер 
ускунасида текислаш оммалашмоқда. Сувни 
тежовчи технологияларни қўллаш орқали 
нафақат сув тежаляпти, ҳосилдорлик ошиши 
ҳисобига яхшигина даромад кўраётганлар 
сафи кенгаймоқда. 

Сувнинг жони бор. Шохлари осмонга тек-
кан дарахтларда, инларида полапонларига 
емак тутаётган қушларнинг митти жонида, 
чумолиларнинг беозор карвонида, онасини 
эмаётган тойчоқларнинг оғзидан оқаётган 
сутда сувнинг жони бор. Сувсиз бир лаҳза 
яшай олмайдиган тилла балиқлар айтсин, 
гуллардан бол йиғаётган асаларилар айт-
син, сувсиз сайрай олмайдиган какликчалар 
айтсин сувнинг жони қандай ширинлигини. 
Сувнинг ширин жонига қасд қилмайлик. 
 Борида қадрига етайлик.

Мулоҳаза

она ўзбекистоним, аллоҳ сенга икки дарё — амударё ва сирдарё 
оралиғидан жой бермиш. шаршаралар, минг кўзли булоқлар 
бермиш. Бол мисли ширин сувлар оққан ариқларинг бўйида 
яшил ва нафармон товланган ялпизларинг бўйини кўкламдан 
то сахий куз қадар ҳидладим. Хушбўйлик менга момоларимдан 
мерос қолди. Момоларим ҳеч қачон сувни исроф қилмади. улар 
сувнинг жони борлигига мени ишонтирди ва буни исботлади. 
“Ёмон туш кўрсанг, буни фақат сувга айт, тушинг яхшиликка 
айланади”, дедилар. Зарлар оққан Зарафшон қанчадан-қанча 
тушларимга қулоқ солди. Зарафшонда оқиб кетди қайғуларим, 
андуҳларим, қўрқувларим.

Зулфия МЎМИНОВА,
Ўзбекистонда хизмат кўрсатган 
маданият ходими, шоира

“тош´рмон”
¯изил¿ум са³росидаги мºъжиза

Юртимизда ўзида 
ўтмиш сир-синоатини 
мужассам этган кўҳна 
манзиллар бисёр. 
Тарихий обидалар, 
муқаддас зиёратгоҳу 
қадамжолар, ноёб табиат 
кеча ва бугун ўртасидаги 
узвийликни ўзида акс 
эттиради. ана шундай 
мўъжизалардан бири 
бўлган тошўрмонлар 
сукут сақлаганча 
бизга неларнидир 
сўйлаётгандек бўлади.

“Адиблар 
хиёбони”даги ҳазрат 

Навоийнинг пойидаги 
атиргулларда, шоҳ ва шоир 

Бобур пойидаги сафсар гулларда, 
Ойбек пойидаги шаббўйларда, 

Абдулла Авлоний пойидаги 
гулхайриларда, Абдулла Қодирий 

яшаган ҳовлидаги марварид 
тутларда сувнинг 

ҳиди бор.


